
Дунёнинг ҳозирги умумий иқтисодий ҳола-
ти узун қоронғи йўлакка ўхшайди. Нари борса, 
2-3 қадамлик масофани кўриш мумкин, ундан 
нариёғида нима бор-йўқлиги, нима кутаётгани 
мавҳум. Бу шундай ҳолатки, йўлнинг ёруғ бў-
лишини, мавҳумлик тарқалишини кутадиган 
пайт эмас. Дунё мувозанати қайта қурилаётган 
ҳозирги шароитда янги ва истиқболли йўллар-
ни, бу йўлда ишончли ҳамкор ва ҳамроҳларни 
излаб топадиган, барқарор тараққиёт учун за-
мин яратадиган фурсат.

Мамлакатимизда янги Ўзбекистонни бар-
по этиш йўлида бошланган шиддатли ва орт-
га қайтмас ислоҳотлар, фаол ташқи сиёсат 
айни қоронғи йўлни ёритувчи маёқ бўлаётга-
ни билан аҳамиятли.

И¯ТИСОДИЁТНИНГ  ИККИ  ¯АНОТИ
ГЛОБАЛ ИНҚИРОЗНИНГ 

УЧИНЧИ ТЎЛҚИНИ РЎЙ БЕРАДИМИ?
Давлатни кўкдаги қуш деб тасаввур қилсак, иқтисодиёт 
унинг қуввати. Қушнинг осмонда узоқ вақт, баланд учиши 
манбаи мана шу куч-қудрат, экспорт ва импорт эса қушнинг 
икки қанотидир. Бу икки қанотнинг қанчалик соғлом экани, 
нақадар фаол ҳаракатда бўлиши қушнинг кучига куч қўшади, 
парвози янада юксак ва барқарор бўлишини таъминлайди. Шу 
боис, мамлакатлар тинимсиз иқтисодиётни кўтариш, экспорт 
ва импортни фаоллаштириш учун турли ислоҳотлар, ўзгариш 
ва янгиланишларни амалга ошириб келади. 

Ташриф доирасидаги асосий тадбирлар 
24 апрель куни бўлиб ўтди. “Буюк ипак 
йўли” мажмуаси Конгресс марказида Ўзбе-
кистон Республикаси Президенти Шавкат 
Мирзиёев ва Туркман халқининг миллий 
етакчиси, Туркманистон Халқ Маслаҳати 
Раиси Гурбангули Бердимуҳамедов тор 
доирада ва расмий делегациялар иштиро-
кида музокара ўтказдилар.

Учрашув аввалида Туркманистон 
етакчиси давлатимиз раҳбарига Туркма-
нистон Президенти Сердар Бердимуҳа-
медовнинг саломи ва энг эзгу тилаклари-
ни етказди.

Ўзбекистон билан Туркманистон ўр-
тасидаги дўстлик, яхши қўшничилик ва 
 стратегик шериклик муносабатларини яна-
да ривожлантириш ва мустаҳкамлашнинг 
долзарб масалалари кўриб чиқилди.

Ўзбекистон Республикаси Президенти Шавкат Мирзиёевнинг таклифига биноан 
Туркман халқининг миллий етакчиси, Туркманистон Халқ Маслаҳати Раиси Гурбангули Бердимуҳамедов 

23-24 апрель кунлари ташриф билан Самарқанд шаҳрида бўлди.

Кўп қиррали ҳамкорлик барча йўналиш-
ларда, шу жумладан, сиёсий, парламентла-
раро, савдо-иқтисодий, транспорт-комму-
никация ва маданий-гуманитар соҳаларда 
жадал ривожланиб бораётгани катта мам-
нуният билан қайд этилди.

Барча даражаларда самарали мулоқот 
олиб борилмоқда. Ҳукуматлараро комиссия 
йиғилишлари, Ишбилармонлар кенгаши, 
Ҳудудлар форуми, маданият кунлари, кўр-
газмалар ва бошқа тадбирлар мунтазам ўт-
казиб келинмоқда. Ўтган йили ўзаро товар 
айирбошлаш ҳажми 1,1 миллиард долларни 
ташкил этди. Пойтахтларда савдо уйлари 
очилиб, юк ташиш ҳажми ошмоқда. Яқин 
йилларда товар айирбошлашни 2 миллиард 
долларга етказиш мақсад қилинган.

Энергетика, транспорт, қишлоқ ва 
сув хўжалиги, иқтисодиётнинг бошқа 

 тармоқларида ўзаро манфаатли кооперация 
ривожланмоқда. Биргаликда “Шовот-То-
шовуз” чегараолди савдо зонаси ташкил 
этилмоқда.

Фаол ҳудудлараро мулоқотлар йўлга қў-
йилган, маданий-гуманитар алмашинув бў-
йича катта дастурлар амалга оширилмоқда.

Жорий йилда Хива шаҳрида учинчи 
Ҳудудлар форумини ҳамда Ўзбекистонда 
Туркманистон маданияти кунларини ўтка-
зишга келишиб олинди.

Ўзбекистон ва Туркманистон етакчи-
лари минтақавий шерикликка доир ма-
салалар, шу жумладан, “Марказий Осиё 
плюс” форматидаги бўлажак саммитлар ва 
Тошкент шаҳрида ўтказиладиган Марказий 
Осиё давлатлари раҳбарларининг еттинчи 
Маслаҳат учрашувига тайёргарлик кўриш 
юзасидан фикр алмашдилар.

Давлатимиз раҳбари Туркманистон та-
шаббуси билан Бирлашган Миллатлар Таш-
килоти Бош Ассамблеяси томонидан эълон 
қилинган “Халқаро тинчлик ва ишонч 
йили” доирасида жорий йил декабрь ойида 
Ашхобод шаҳрида ўтказиладиган форум ва 
бошқа халқаро тадбирлар муҳим аҳамиятга 
эга эканини алоҳида таъкидлади.

Учрашувда Ўзбекистон Президенти 
Туркман халқининг миллий етакчисига 
унинг қаламига мансуб “Тафаккур гавҳа-
ри” китобининг ўзбек тилидаги нусхасини 
топширди.

Икки томонлама музокаралар якунида 
Туркман халқининг миллий етакчиси, Турк-
манистон Халқ Маслаҳати Раиси Гурбангули 
Бердимуҳамедовга Ўзбекистон Республи-
касининг юксак давлат мукофоти — “Олий 
Даражали Дўстлик” орденини тантанали 
топшириш маросими бўлиб ўтди.

Давлатимиз раҳбари мукофотни топши-
рар экан, Гурбангули Бердимуҳамедовнинг 
қардош мамлакатларимиз ўртасидаги анъа-
навий дўстлик, яхши қўшничилик ва стра-
тегик шериклик муносабатларини мустаҳ-
камлашдаги улкан хизматларини эътироф 
этди.

— Қардош Туркманистоннинг барча 
улкан ютуқлари, кенг кўламли янгиланиш-
лари ва халқаро майдондаги нуфузи юкса-
лиши Сизнинг номингиз билан чамбарчас 
боғлиқ, — деди Ўзбекистон Президенти.

Туркманистонда иқтисодиётнинг барқа-
рор ўсиши таъминланмоқда, аҳоли фаро-
вонлиги изчил юксалмоқда. 

Президентимиз Туркман халқининг 
миллий етакчиси томонидан илгари су-
рилаётган глобал хавфсизлик ва барқа-
рор тараққиётни таъминлаш йўлидаги 
халқаро ташаббусларни алоҳида қайд 
этди. Гурбангули Бердимуҳамедовнинг 
шахсий саъй-ҳаракатлари туфайли Ўзбе-
кистон — Туркманистон муносабатлари 
бугунги кунда юксак даражага чиққани, 
ҳақиқатан намунавий тус олгани таъкид-
ланди.

— Шахсан Сизнинг кўмагингиз би-
лан 2017 йилда давлатларимиз страте-
гик шериклигининг мустаҳкам асоси 
яратилди, — деди Шавкат Мирзиёев.

Мамлакатларимиз парламентлари, ҳуку-
матлари, ҳудудлари, ишбилармонлари, жа-
моатчилиги, зиёлилари ва ёшлари ўртасида 

фаол мулоқотлар, савдо-иқтисодий ҳамкор-
лик бўйича дастур ва лойиҳалар амалга оши-
рилаётгани мамнуният билан қайд этилди. 

Маданий-гуманитар ҳамкорлик юксак 
эътирофга лойиқ. Масалан, ўтган йили 
Ашхобод ва Тошкентда Махтумқули асар-
ларининг ўзбек тилидаги тўплами тақди-
мот қилинди, шунингдек, Ашхобод халқа-
ро кинофестивалида ўзбек-туркман бадиий 
фильмининг премьераси бўлиб ўтди.

Туркман халқининг миллий етакчи-
си, Туркманистон Халқ Маслаҳати Раиси 
Гурбангули Бердимуҳамедов кўрсатилган 
юксак ҳурмат ва эҳтиром учун Президент 
Шавкат Мирзиёев ва ўзбек халқига миннат-
дорлик изҳор этди. Азалдан қардош бўлиб, 
яқин қўшничилик анъаналари асосида яшаб 
келаётган ўзбек ва туркман халқлари ўрта-
сидаги дўстлик, ҳамкорлик бундан буён ҳам 
мустаҳкамланиши, бу эзгу ишга ҳисса қў-
шиш у учун шараф эканлигини таъкидлади. 

Маросимда сўзга чиққанлар Гурбангули 
Бердимуҳамедовга Ўзбекистон Республи-
касининг олий мукофоти топширилиши 
кўп миллатли халқимизнинг атоқли давлат 
арбоби, бугунги Туркманистоннинг мил-
лий етакчиси ва меъмори сифатида унга 
нисбатан самимий ҳурмат-эҳтироми ифо-
даси бўлганини таъкидладилар.

Расмий тадбирлар якунлангач, Шавкат 
Мирзиёев ва Гурбангули Бердимуҳамедов 
Конгресс марказининг Фахрий меҳмонлар 
хиёбонида биргаликда эман дарахтини эк-
дилар.

Маросим икки қардош халқ ўртасида-
ги кўп асрлик мустаҳкам дўстлик ва яхши 
қўшничилик ришталари, Ўзбекистон — 
Туркманистон стратегик шериклик муно-
сабатларини янада ривожлантириш бора-
сидаги қатъий интилишнинг рамзи бўлди. 

Ўзбекистон Республикаси Президенти 
Шавкат Мирзиёев Туркман халқининг мил-
лий етакчиси, Туркманистон Халқ Масла-
ҳати Раиси Гурбангули Бердимуҳамедов 
билан бирга Самарқанддаги халқаро туризм 
марказида ташкил этилган “Замонлар садо-
си” кўргазмасига ташриф буюрдилар.

Меҳмонларга кўргазманинг асосий 
қисми — тунги саҳро манзараси намойиш 
этилди. Юлдузли осмонда буржлар, Мирзо 
Улуғбек харитаси ва меридианлар намоён 
бўлади. Томошабин худди Буюк ипак йўли 
бўйлаб ҳаракатланаётган карвон каби қум 

тепаликлар орасидан ўтади. Йўл бўйлаб 
инсоният цивилизациясининг ривожланиш 
тарихи ёритиб борилади. 

Йўлда туркман ўтови учрайди. Туркман 
бахшисининг қўшиғи янграйди. 

Ўзбек ва туркман аёллари, бири сўзана 
тикса, иккинчиси туркман гиламини тў-
қийди. 

Усталар ва бунёдкорлар шаҳрида рас-
сомлар, ҳунармандларнинг нозик дид ва 
юксак маҳорат билан яратилган ижодий 
асарлари намоён бўлади. 

Ўзбек ва туркман санъаткорлари ижро-
сида дутор ва танбур чалинди, буюк шоир-
лар Алишер Навоий ва Махтумқули ғазал-
лари ўқилди.

Инновацион тақдимотда махсус жило-
лар ва театрлаштирилган саҳналар кенг 
қўлланилгани меҳмонларда катта таассу-
рот қолдирди.

Айтиш мумкинки, мазкур кўргазма — 
биродарлик тарихи, ўтмишдан дарс олиб, 
келажакни ҳамкорликда қуриш сари ча-
қириқ. Халқларни яқинлаштириш учун 
кўпроқ кўприклар керак бўлган бир пайт-
да ана шундай экспозиция орқали қўшни 
мамлакатга “Бизни фақат тарих эмас, бал-
ки умумий келажак бирлаштиради”, дея 
олиш — юқори дипломатия намунасидир.

Туркман халқининг миллий етакчи-
си, Туркманистон Халқ Маслаҳати Раиси 
 Гурбангули Бердимуҳамедовнинг юрти-
мизга амалга оширган ташрифи якунланди. 
Олий мартабали меҳмонни Самарқанд хал-
қаро  аэропортида Ўзбекистон Республика-
си  Президенти Шавкат Мирзиёев кузатиб 
қўйди.

Ҳеч шубҳасиз, Туркман халқи миллий 
етакчисининг мамлакатимизга ташрифи 
ва давлатимиз раҳбари билан ўтказган 
самарали музокаралари Ўзбекистон ва 
 Туркманистон ўртасидаги стратегик ше-
риклик муносабатларини янада ривож-
лантиришга ҳамда азалий қардош ўзбек ва 
туркман халқларининг дўстона алоқалари-
ни мустаҳкамлашга хизмат қилиши билан 
тарихий аҳамият касб этади.  

Зиёдулла ЖОНИБЕКОВ, 
Икром АВВАЛБОЕВ,

Ғолиб ҲАСАНОВ,
ЎзА махсус мухбирлари

МАРКАЗИЙ  ОСИЁ  БИРЛИГИ, СИЁСИЙ  ИРОДА, 
ªЗАРО ИШОНЧ  ВА  ¯ªШМА  ТАШАББУСЛАР

БАРҚАРОР ТАРАҚҚИЁТ УЧУН 
ҚУЛАЙ ШАРОИТ ЯРАТМОҚДА
Масалан, жорий йил 3-4 апрель кунлари 

Самарқандда бўлиб ўтган “Марказий Осиё — 
Европа Иттифоқи” биринчи саммитида эри-
шилган келишувлар, аҳдномалар, битимлар 
ҳанузгача эксперт ва мутахассислар орасида 
қизғин муҳокама қилинмоқда. Бу бежиз эмас, 
албатта. Чунки мазкур саммит Марказий Осиё, 
хусусан, Ўзбекистон учун халқаро сиёсий май-
донда муҳим бурилиш нуқтаси ўлароқ, кўп то-
монлама муносабатларда янги саҳифа очди.

Зеро, глобал иқтисодий-сиёсий мураккаб 
вазиятда Марказий Осиёга қизиқиш ортиб 
бор япти. Мана шундай шароитда Европа 
Иттифоқи барқарор ривожланиш, манфаат-
дорлик, ўзаро боғлиқлик ва сармоявий жо-
зибадорлик тамойиллари асосида минтақа 
билан ҳамкорликни кенгайтиришга интили-
шини намойиш этди. Ўзбекистон учун маз-
кур машварат Европа Иттифоқи билан ҳам-
корликни янги босқичга кўтариш, сармоя ва 
 технологияларни жалб қилиш, жаҳон миқё-
сида ўз ўрнини мустаҳкамлаш учун ноёб им-
коният бўлди, десак янглишмаган бўламиз.

Европа Иттифоқи — Марказий Осиёнинг 
асосий учта ташқи савдо ҳамкоридан бири. 
Бундан ташқари, минтақа мамлакатларига 
йўналтирилган барча сармоянинг 40 фоиз-
дан ортиғи Европа Иттифоқига аъзо давлат-
лар ҳиссасига тўғри келади. Энди Европа 
ва Марказий Осиё ўртасидаги савдо-сотиқ 
тезлашадиган бўлди. Аввалгидек маҳсулот-
ларни ташиш учун бир неча ой сарфлашнинг 
зарурати йўқ. Боз устига, Европа Иттифоқи 
минтақамизга сармоясини камайтирмайди, 
аксинча, кўпайтириш ниятида. 

Самарқандда бўлиб ўтган муҳокамаларда 
коммуникациялар, муҳим хомашё соҳасида-
ги ҳамкорлик, атроф-муҳит муаммолари, сув 
ресурслари, иқлим ўзгариши ва албатта, яқин 
атрофимиздаги хавфсизлик бўйича ҳамкор-
лик ҳақида сўз борди. Айни мавзулар бугун 
ҳар икки томонни ўйлантираётган, ҳамкор-
ликка чорлаётган долзарб масалалардир.

ªЗБЕК — ТУРКМАН МУНОСАБАТЛАРИНИНГ 
РИВОЖЛАНИШИ МИНТА¯АВИЙ ТИНЧЛИК ВА 

ХАВФСИЗЛИК АРХИТЕКТУРАСИГА ¯ªШИЛГАН ²ИССА
Ўзбекистон ва Туркманистон етакчиларининг Самарқандда 

бўлиб ўтган учрашуви якунларига хориждан муносабат
23-24 апрель кунлари Туркман халқининг 
миллий етакчиси, Туркманистон Халқ 
Маслаҳати Раиси Гурбангули Бердимуҳамедов 
ташриф билан  Ўзбекистонда бўлди.

Самарқанд шаҳридаги “Буюк ипак йўли” мажмуаси-
нинг Конгресс марказида Ўзбекистон Президенти  Шавкат 
Мирзиёев ва Туркман халқи миллий етакчисининг икки 
 томонлама музокаралари бўлиб ўтди. Ўзбекистон билан Турк-
манистон ўртасидаги дўстлик, яхши қўшничилик ва стратегик 
шериклик муносабатларини янада ривожлантириш ва мустаҳ-
камлашнинг долзарб масалалари муҳокама қилинди.

Давоми 4-бетда

Йирик иқтисодиётга эга 
давлатлар ўртасида бошланган 
савдо урушлари ўзаро низолашув 
ва қуролли тўқнашувлар 
туфайли ўзи шундоқ ҳам қалтис 
бўлиб турган вазиятни баттар 
мураккаблаштирмоқда. Бу 
нафақат ривожланган, балки 
барқарор тараққиёт йўлига 
ўтаётган мамлакатлар учун ҳам 
ғоят хатарли.

Ҳужжатда белгиланган вазифалардан англаш мумкинки, 
мамлакатимизда “Инсон манфаатлари ҳамма нарсадан 
устун” деган халқчил тамойилга асосланган ислоҳотлар 
диний-маърифий соҳада ҳам тизимли равишда кечмоқда.

Ишонч билан айтиш мумкинки, Ўзбекистон — 
Туркманистон муносабатларининг ривожланиши 
нафақат икки томонлама ютуқ, балки минтақавий 
тинчлик ва хавфсизлик архитектурасига қўшилган 
ҳиссадир. Покистон экспертлар ҳамжамияти бу каби 
саъй-ҳаракатларни қўллаб-қувватлайди ва 
Марказий Осиё келажаги бирдамлик, прагматизм ва 
очиқликда деб ҳисоблайди.

Ну³таи назар

Жорий йил 25 февраль куни қабул қи-
линган қонун асосида тасдиқланган Ўз-
бекистон Республикасида фуқароларнинг 
виждон эркинлигини таъминлаш ва диний 
соҳадаги давлат сиёсати концепцияси бу 
борада амалга оширилаётган ишларга ҳу-
қуқий асос бўлиб хизмат қиляпти. 

Мазкур ҳужжат виждон эркинлигига 
бўлган ҳуқуқ ва Ўзбекистон дунёвий дав-
лат эканига оид конституциявий қоидалар-
ни рўёбга чиқариш ҳамда диний соҳадаги 
давлат сиёсатининг мақсади, вазифалари, 
принцип ва устувор йўналишларини бел-
гилаб берди.

Ўтган қисқа вақт ичида мамлакатимиз-
да Ўзбекистондаги ислом цивилизацияси 
маркази, Имом Бухорий, Имом Мотуридий, 
Имом Термизий халқаро илмий-тадқиқот 
марказлари, Ўзбекистон халқаро ислом 
академияси, Самарқандда Ҳадис илми мак-
таби, Бухорода Мир Араб олий мадрасаси 
ташкил этилди. 

2017 йилга қадар мамлакатимизда 3 та 
олий (1 та исломий, 2 та ноисломий) ҳамда 
9 та ўрта махсус диний таълим муассасаси 
фаолият юритган. Бугун эса 16 та диний 
таълим муассасаси бор, уларнинг 6 таси 
олий ўқув юртидир.

Мазкур соҳадаги ишларни янада ривож-
лантириш мақсадида Президентимизнинг 
жорий йил 21 апрелдаги “Фуқароларнинг 
виждон эркинлиги ҳуқуқи кафолатларини 
янада мустаҳкамлаш ҳамда диний-маъри-
фий соҳадаги ислоҳотларни янги босқичга 
олиб чиқиш чора-тадбирлари тўғрисида”ги 
фармони нафақат диний-маърифий соҳа, 
балки кенг жамоатчилик томонидан ҳам 
мамнуният билан кутиб олинди.

Ҳужжатда диний-маърифий соҳа фао-
лиятини такомиллаштиришнинг устувор 
йўналишлари — жамиятда диний бағри-
кенглик ва конфессиялараро тотувликни 
янада мустаҳкамлашга оид илғор меха-
низмларни жорий этиш, илм-фан ва жа-
ҳон цивилизацияси ривожига улкан ҳисса 
қўшган буюк аждодларнинг инсонпар-
варлик, эзгулик, тинчлик ва бағрикенглик 
каби умуминсоний ва олижаноб ғояларга 
асосланган диний-фалсафий меросини 
чуқур ўрганиш ҳамда кенг тарғиб этиш 
белгиланган.

Шунингдек, соҳада кадрлар тайёрлаш 
тизимини тубдан такомиллаштириш, аҳо-
ли орасида бирдамлик, ўзаро ҳурмат ва 
меҳр-оқибат руҳини кучайтириш, ижти-
моий-маънавий муҳит барқарорлигини 

ДИНИЙ-МАЪРИФИЙ СО²АДАГИ ИСЛО²ОТЛАРНИНГ 

Бугун юртимизда 130 дан ортиқ миллат ва элат ҳамда 16 та 
конфессия вакиллари бағрикенглик тамойили асосида тинч-
тотув яшаб келмоқда. 2174 та исломий ва 198 та ноисломий 
диний ташкилот фаолият кўрсатяпти. 
Сўнгги саккиз йилда Ўзбекистонда жами 130 та – 3 та 
олий ва 1 та ўрта махсус ислом билим юрти, 102 та масжид 
ҳамда турли конфессияга тааллуқли 24 та ноисломий диний 
ташкилот давлат рўйхатидан ўтказилди.

таъминлашга қаратилган долзарб илмий 
тадқиқотларни қўллаб-қувватлаш ҳамда 
халқаро ҳамкорлик муносабатларини янада 
ривожлантириш ва самарадорлигини оши-
риш вазифалари кўрсатиб ўтилган.

Фармонда диний-маърифий соҳанинг 
институционал асосларини такомиллашти-
риш масаласига алоҳида эътибор қаратил-
ган. Жумладан, фуқароларнинг ибодатлар 
ва диний расм-русумларни амалга ошири-
ши учун қўшимча қулайликлар яратиш, ҳаж 
ва умра зиёратларига бориши билан боғлиқ 
хизматларни кўрсатиш жараёнида ортиқча 
бюрократик тартиботларни бартараф этиш 
мақсадида Дин ишлари бўйича қўмита ва 
Рақамли технологиялар вазирлиги “Ҳаж ва 
умра ягона портали”ни ҳамда унинг мобил 
иловасини ишлаб чиқиши белгиланган.

Ҳужжатдаги яна бир янгилик Ўзбекис-
тон халқаро ислом академияси ҳузуридаги 
Малака ошириш маркази Дин ишлари бў-
йича қўмита ҳузуридаги Диний-маърифий 
соҳада малака ошириш ва қайта тайёрлаш 
институти сифатида қайта ташкил этилга-
ни бўлди.

Бу институт исломшунослик, дин-
шунослик, давлат ва дин муносабатлари 
асослари, шунингдек, радикаллашувнинг 
олдини олиш йўналишларида диний со-
ҳада мутахассислар малакасини ошириш 
ва қайта тайёрлашга масъул ҳисобланади. 
Шу билан бирга, барча таълим ташкилот-
ларининг исломшунослик ва диншунослик 
фанлари ўқитувчилари малакасини оши-
риш ҳамда қайта тайёрлаш ҳам шу инсти-
тут зиммасида.

Диний бағрикенгликни янада мустаҳ-
камлаш бугунги куннинг энг долзарб маса-
лаларидан биридир. 

Фармон билан республикада истиқо-
мат қилувчи турли дин вакилларининг 
янги Ўзбекистон тараққиётига дахлдорлик 

 ҳиссини ошириш, жамиятда конфессияла-
раро тотувлик ва диний бағрикенгликни 
янада мустаҳкамлаш мақсадида қўмита-
нинг Конфессиялар ишлари бўйича кенга-
ши фаолияти такомиллаштирилди.

Хусусан, кенгаш таркибига сиёсий ар-
боблар, жамоатчилик фаоллари, диншунос 
олим ва мутахассисларни кузатувчи сифа-
тида киритиш, кенгашга диний конфессия-
ларнинг муаммолари бўйича давлат ва но-
давлат ташкилотларга сўров, мурожаат ва 
тавсиялар юбориш ҳуқуқини бериш, шу-
нингдек, Тошкент, Самарқанд, Бухоро ва 
Фарғона вилоятларида ҳудудий кенгашлар 
ташкил этиш ҳамда кенгаш томонидан тур-
ли конфессияларга оид диний ташкилот-
ларнинг профессионал хизматчилари ўр-
тасида спорт мусобақалари, интеллектуал 
ўйинлар, маданий-маърифий тадбирлар 
ўтказиш каби вазифалар белгиланди. Шу-
нингдек, кенгашнинг янгиланган таркиби 
ҳам тасдиқланди.

Ҳужжатга асосан, Баҳоуддин Нақш-
банд ёдгорлик мажмуаси маркази муас-
сислигида Баҳоуддин Нақшбанд ил-
мий-тадқиқот маркази ташкил этилади. 
Бундан мақсад Баҳоуддин Нақшбанд ва 
нақшбандийлик тариқати алломалари-
нинг юксак инсонпарварлик ғояларини 
илмий асосда ўрганиш, ёш авлодни бағ-
рикенглик ҳамда ўзаро ҳурмат руҳида 
тарбиялаш, тасаввуф таълимоти тарихи 
ва унинг бугунги кундаги аҳамиятини ил-
мий тадқиқ этиш, “Етти пир” алломалари 
ва азиз авлиёларнинг бой илмий-маъна-
вий меросини халқаро майдонда кенг 
тарғиб қилишдир. 

Шунингдек, нақшбандийлик таълимо-
тининг эзгу ғояларини тадқиқ этиш учун 
илмий-назарий ва услубий масалаларга 
бағишланган анжуман, конференция, кўр-
газма, семинар-тренинг, танловлар ҳамда 
бошқа маданий-маърифий тадбирларни 
ташкил этиш ва тасаввуф таълимотининг 
илмий асосланган ғояларини тарғиб қи-
лиш, сохта тариқатчиликнинг олдини 
олиш бўйича тавсиялар ишлаб чиқиш ка-
билар ҳам марказнинг асосий вазифалари 
сирасига киради.

Бундан ташқари, фармонга асосан, Ўз-
бекистон халқаро ислом академияси ҳузу-
ридаги Имом Мотуридий халқаро илмий-
тадқиқот маркази Вазирлар Маҳкамаси 
бўйсунувига ўтказилди. Марказ исломшу-
нослик йўналишидаги илмий тадқиқот-
ларни ҳамда дин билан боғлиқ жараёнлар 
бўйича таҳлилларни амалга оширувчи 
илмий-тадқиқот муассасаси этиб белги-
ланди.

Марказ Имом Мотуридий, Абу Муин 
Насафий каби буюк аллома аждодларимиз 
қолдирган бой маънавий меросни ўрга-
нади, жаҳон илм-фани ривожига қўшган 
беқиёс ҳиссасини халқимиз, айниқса, ёш-
ларга етказади, улар яратган асарларнинг 
илмий-изоҳли таржима ва қиёсий матнла-
рини нашр этади. Мамлакатимиз ҳудудида 
рўй берган Биринчи ва Иккинчи Ренес-
санснинг илмий-назарий асосларини тад-
қиқ этиб, янги Ўзбекистон тараққиётининг 
маънавий пойдеворини яратишда иштирок 
этади.

Шу билан бирга, ислом динининг ин-
сонпарварлик моҳияти, маърифий-мада-
ний роли ва ривожланиш йўналишларини 
илмий асосда ўрганади ва кенг оммага, 
жумладан, халқаро жамоатчиликка етказа-
ди. Диний таълим муассасаларига илмий 
тадқиқот ва ўқув-услубий масалаларда 
ҳамда педагог кадрлар ва диний ходимлар 
малакасини оширишда амалий ёрдам кўр-
сатади. Ижтимоий-маънавий муҳит бар-
қарорлигини сақлаш, ёшларни ёт ғоялар 
таъсиридан асрашга қаратилган стратегик 
аҳамиятга эга лойиҳа ва ташаббусларни 
ишлаб чиқади.

Мазкур фармонда белгиланган яна бир 
муҳим жиҳат шуки, диний-маърифий со-
ҳадаги ташкилотлар фаолияти самарадор-
лигини ошириш мақсадида доимий асос-
да фаолият кўрсатувчи Диний-маърифий 
соҳада таълим, фан ва илмий-тадқиқотга 
оид фаолиятни мувофиқлаштирувчи кен-
гаш ташкил этилди ҳамда унинг таркиби 
тасдиқланди.

Ушбу кенгаш диний-маърифий соҳада 
таълим, фан ва илмий тадқиқот ишлари-
нинг барча жараёнларини мувофиқлаш-
тириш масалаларига масъул бўлган мас-
лаҳат органи ҳисобланади. Унинг асосий 
вазифалари этиб “Учинчи Ренессанс — 
Янги Ўзбекистон” ғояси асосида буюк аж-
додларимиз илмий меросида улуғланган 
ватанпарварлик, бағрикенглик каби умум-
инсоний ғояларни аҳоли орасида кенг 
тарғиб этиш,  диний-маърифий соҳадаги 
муассасалар фаолиятини чуқур ўрганиб 
бориш, ўқув-тарбия жараёнига илғор ах-
борот-коммуникация ва педагогик тех-
нологиялар, инновацион ишланмаларни 
татбиқ этиш ҳамда илмий ва услубий фао-
лиятини мувофиқлаштириш белгиланган.

Шунингдек, соҳа ташкилотларида тўп-
ланган илмий-услубий ишланма ва таж-
рибаларни таҳлил этиш асосида улардаги 
таълим мазмунини такомиллаштириш 
ва мувофиқлаштириш, ўқув режа ва фан 
дастурларини ишлаб чиқишда узвийлик 

 тамойилларини таъминлаш, диний мавзу-
да республиканинг барча таълим ва илмий 
тадқиқот муассасаларида бажариладиган 
тадқиқотлар мавзу ва йўналишларининг 
аҳамияти, долзарблиги юзасидан тегишли 
тавсияларни бериш ҳам кенгаш вазифаси 
ҳисобланади.

Фармонга биноан, Ўзбекистон халқаро 
ислом академияси Ўзбекистон халқаро ис-
ломшунослик академияси этиб қайта ном-
ланди.

Академия исломшунослик ва диншу-
нослик соҳаларида мутахассислар, ўқув 
дастури, қўлланма ва дарсликларни тайёр-
лашга ихтисослашган таянч давлат олий 
таълим ва илмий-тадқиқот муассасаси 
бўлади. Унинг асосий вазифалари этиб 
исломшунослик, диншунослик, дин психо-
логияси, ислом иқтисодиёти, манбашунос-
лик, халқаро муносабатлар ва эҳтиёж мав-
жуд бўлган бошқа соҳалар бўйича кадрлар 
тайёрлаш белгиланди.

Шу билан бирга, таълим жараёнига 
илғор педагогик технологиялар, илм-
фан ва техниканинг сўнгги ютуқлари 
ҳамда етакчи хорижий олий таълим таш-
килотлари тажрибаси асосида ишлаб 
чиқилган таълим дастурларини жорий 
этиш, қолаверса, виждон эркинлиги ва 
конфессиялараро бағрикенгликни таъ-
минлаш, радикаллашув, экстремизм ва 
терроризмга қарши курашиш ҳамда ди-
ний соҳадаги давлат сиёсатининг асос-
ларига оид илмий тадқиқот ишларини 
амалга ошириш ҳам академиянинг вази-
фасидир.

Ўз навбатида, диний-маърифий йўна-
лишда илмий, илмий-оммабоп адабиётлар 
тайёрлаш ва нашр қилиш, шунингдек, ин-
тернет тармоғида таълим ресурсларини 
жойлаштириш ва мунтазам янгилаб бо-
риш, талабаларда юксак маънавий ва ахло-
қий фазилатларни ривожлантириш, ватан-
га муҳаббат, унинг тақдирига дахлдорлик, 
касбга садоқат ҳиссини мустаҳкамлаш, 
таълим-тарбия жараёни ҳамда маънавий-
маърифий ишлар самарадорлигини оши-
риш ҳам академиянинг асосий вазифалари 
сирасидан.

Фармон асосида академияга ўқув-ил-
мий жараёнларга жалб этилган юқори ма-
лакали хорижий мутахассислар меҳнатига 
ҳақ тўлаш миқдорларини бозор конъюнк-
турасидан келиб чиқиб белгилаш, етук 
хорижий мутахассисларни жалб қилиш 
ҳамда академия вакилларини хорижий 
илмий-тадқиқот ва таълим муассасалари-
га малака ошириш ва тажриба орттириш 
учун юбориш, ўз грифи асосида дарслик-
лар ҳамда бошқа ўқув ва илмий адабиёт-
ларни яратиш ва нашр этиш каби ҳуқуқ-
лар ҳам берилди.

Ҳужжатда белгиланган вазифалар-
дан англаш мумкинки, мамлакатимизда 
 “Инсон манфаатлари ҳамма нарсадан ус-
тун” деган халқчил тамойилга асосланган 
ислоҳотлар диний-маърифий соҳада ҳам 
тизимли равишда кечмоқда.

Бу эса юртимиздаги турли дин ва миллат 
вакилларининг ўзаро ҳамжиҳатлик, аҳил-
лик, меҳр-оқибатда яшашига, пировардида 
мамлакатимизда тинчлик, осойишталик ва 
барқарорликнинг янада мустаҳкамлашига 
асосдир.

Мазкур фармон юртимиз фуқаролари-
нинг виждон эркинлиги ҳуқуқи кафолат-
ларини янада мустаҳкамлаш ҳамда диний-
маърифий соҳадаги ислоҳотларни янги 
босқичга олиб чиқиш йўлида ўз вақтида 
қабул қилинган муҳим ва зарурий ҳужжат 
бўлди.

Содиқ ТОШБОЕВ,
Дин ишлари бўйича қўмита раиси

ªЗБЕК — ТУРКМАН МУНОСАБАТЛАРИНИНГ РИВОЖЛАНИШИ МИНТА¯АВИЙ 
ТИНЧЛИК ВА ХАВФСИЗЛИК АРХИТЕКТУРАСИГА ¯ªШИЛГАН ²ИССА

Кўп қиррали ҳамкорлик барча йўналишларда, шу жумладан, сиёсий, парламентлараро, 
савдо-иқтисодий, транспорт-коммуникация ва маданий-гуманитар соҳаларда жадал ривож-
ланиб бораётгани катта мамнуният билан қайд этилди.

Шу  ўринда  таъкидлаш жоизки,  халқаро таҳлил ва эксперт доиралари вакиллари Турк-
ман халқи миллий етакчисининг Самарқандга  ташрифи ва икки қўшни давлат ҳамда қардош 
ўзбек ва туркман халқлари ўртасидаги  тарихий  ришталарни янада  мустаҳкамлашга қара-
тилган самимий мулоқотни  юксак баҳоламоқда. — Туркман халқи миллий етакчисининг 

Ўзбекистонга бу галги ташрифи Марказий 
Осиёда минтақавий ҳамкорликни мустаҳ-
камлаш йўлидаги муҳим қадамдир.

Покистон Жанубий ва Марказий Осиё 
ўртасидаги минтақалараро ўзаро боғлиқлик 
ва савдо-иқтисодий муносабатларни ривож-
лантиришнинг фаол тарафдори бўлган ҳолда 
минтақа барқарорлиги ва фаровонлигидан 
манфаатдор. Покистон жамоатчилиги Ўзбе-
кистон ва Туркманистон ўртасидаги муноса-
батларнинг янада яқинлашишини катта қизи-
қиш билан кузатмоқда.

Биринчидан, расмий Тошкент ва Ашхобод 
ўртасидаги стратегик мулоқот даражаси ҳай-
ратланарлидир. Олий даражада ўтган музока-

— Ҳозирги босқичда Ўзбекистон билан 
Туркманистон ўртасидаги муносабатлар 
дўстлик, яхши қўшничилик ва ўзаро ҳурмат 
тамойиллари асосида муваффақиятли ривож-
ланмоқда. Икки давлат раҳбарлари ўртасида 
йўлга қўйилган очиқ ва ишончли мулоқот 
кўп қиррали Ўзбекистон — Туркманистон 
стратегик шериклигини мустаҳкамлашнинг 
асосидир.

Икки қардош халқ ўртасидаги муноса-
батларнинг бугунги даражасига Прези-
дент  Шавкат Мирзиёев ва Миллий етакчи 
 Гурбангули Бердимуҳамедовнинг мустаҳкам 
сиёсий иродаси ва биргаликдаги саъй-ҳара-
катлари пойдевор яратди. Бу саъй-ҳаракатлар 
икки давлат кун тартибидаги кўплаб фунда-
ментал масалаларни ҳал этишда асосий омил 
бўлмоқда.

Олий даражадаги ўзаро алоқалар мамла-
катларнинг конструктив сиёсий мулоқотни 
янада мустаҳкамлаш ва ўзаро манфаатли 

Ян ЧЭН, 
Шанхай хорижий тиллар 
университетининг Шанхай 
Глобал бошқарув ва ҳудудий 
тадқиқотлар академияси 
директори, профессор:

 савдо-иқтисодий ҳамкорликни ривожланти-
ришга интилишининг ёрқин далилидир.

Хитой Ўзбекистон ва Туркманистоннинг 
чегарадош вилоятлари ўртасида интенсив 
ҳамкорликнинг ривожланиши, транспорт 
соҳасида мақсадли лойиҳалар амалга оши-
рилаётганини муҳим деб ҳисоблайди. Икки 
давлатнинг интеграциялашган автомобиль 
ва темир йўллари учинчи мамлакатлар учун 
транзит вазифасини бажаряпти, шунингдек, 
соҳадаги йирик лойиҳаларни амалга оши-
ришда ўзаро ҳамкорлик кучаймоқда.

Расмий Тошкент ва Ашхобод Марказий 
Осиё трансчегаравий дарёларининг сув-энер-
гетика ресурсларидан оқилона ва комплекс 
фойдаланиш ҳамда минтақанинг экологик 

барқарорлигини таъминлашга устувор аҳа-
мият қаратмоқда. Шу нуқтаи назардан, икки 
давлат ўртасида экология, атроф-муҳитни 
муҳофаза қилиш ва сув ресурсларини бошқа-
риш соҳаларида узоқ муддатли конструктив 
ҳамкорлик изчил ривожланяпти.

Икки томонлама муносабатларнинг 
яна бир муҳим йўналиши 
транспорт-транзит соҳасидир. 
Транспорт-логистика 
алоқаларининг ривожланиши 
ҳамкорлик жараёнларини 
жадаллаштиришга хизмат қилади. 
Икки давлат ўртасидаги транспорт 
алоқаларининг интеграциялашуви 
учинчи мамлакатлар ва 
минтақалар бозорларига тез 
чиқиш имконини беради. 
Томонлар Ўзбекистон — 
Туркманистон — Каспий — 
Кавказ транспорт йўналиши 
имкониятларини максимал 
даражада оширишга  интиляпти. 
Ушбу коридор Грузия ва 
Туркиянинг Қора денгиз 
портларига, шунингдек, Европа 
Иттифоқи бозорларига чиқишни 
таъминлаш учун мўлжалланган.

Зафар Навоз ЖАСПАЛ, 
Покистондаги Қуаид-и Азам 
университетининг сиёсат 
ва халқаро муносабатлар 
факультети декани, профессор: 

ралар томонларнинг нафақат муносабатларни 
чуқурлаштиришга қаратилган сиёсий иро-
даси, балки уларнинг чегараолди савдосини 
ривожлантиришдан тортиб, маданий алма-
шинувгача бўлган амалий йўналишини ҳам 
намоён этди. Покистон бу  ташаббусларни 
Марказий Осиёда барқарор тинчлик ва иқти-
содий ўсишнинг муҳим элементлари сифати-
да баҳолайди, бу эса, ўз навбатида, уларнинг 
Жанубий Осиё давлатлари билан сиёсий 
 мулоқотларида ўз аксини топади.

Покистонлик экспертларнинг фикрича, 
минтақадаги ана шундай ташаббуслар учун 
намуна бўла оладиган “Шовот-Тошовуз” 
чегараолди савдо зонасини яратиш бўйича 
ҳамкорликдаги ишлар алоҳида қизиқиш 
уйғотади. Покистон минтақавий иқтисодий 
ҳамкорлик концепциясини илгари сурувчи 
давлат сифатида трансчегаравий ўзаро ҳам-
корликнинг бундай шаклларини тўлиқ қўл-
лаб-қувватлайди.

Шунингдек, транспорт ва логистика со-
ҳасидаги ҳамкорлик муҳимлигини таъкид-
лаш лозим. Туркманистон ва Ўзбекистон 

трансконтинентал йўналишлар, жумладан, 
Жанубий Осиёга олиб борувчи йўлаклар-
ни ривожлантиришда муҳим роль ўйнайди. 
Икки мамлакат ўртасида юк ташиш ҳажми-
ни ошириш ва инфратузилмани ривожланти-
риш Покистон портлари, жумладан, Карачи 
ва Гвадар билан интеграция истиқболларини 
очади.

Маданий нуқтаи назардан, гуманитар ал-
машинувлар фаоллашгани, Ўзбекистонда 
Туркманистон маданияти кунларининг ўт-
казилиши халқлар ўртасидаги ўзаро ҳамжи-
ҳатликни мустаҳкамламоқда. Бу, айниқса, 
маданий дипломатия тинчлик учун кучли во-
ситага айланиб бораётган глобал беқарорлик 
шароитида муҳим аҳамиятга эга.

Икки давлат етакчиларининг музокара-
лари кун тартибига минтақавий ҳамкорлик 
масалалари киритилгани мамлакатлар учун 
тинчлик ва хавфсизлик муҳимлигини кўрса-
тади.

Музокаралар кун тартибига “Марказий 
Осиё плюс” ва Марказий Осиё мамлакат-
лари раҳбарларининг Маслаҳат учрашуви 
каби истиқболли минтақавий форматларга 
оид масалалар киритилгани эса минтақа дав-
латларининг кўп томонлама ҳамкорликнинг 
барқарор механизмларини яратиш истагини 
билдиради. 

Ишонч билан айтиш мумкинки, Ўзбекис-
тон — Туркманистон муносабатларининг 
ривожланиши нафақат икки томонлама ютуқ, 
балки минтақавий тинчлик ва хавфсизлик ар-
хитектурасига қўшилган ҳиссадир. Покистон 
экспертлар ҳамжамияти бу каби саъй-ҳара-
катларни қўллаб-қувватлайди ва Марказий 
Осиё келажаги бирдамлик, прагматизм ва 
очиқликда деб ҳисоблайди.

“Дунё” АА

Бошланиши 1-бетда

“БУЮК ДАВЛАТЛАР” ЎРТАСИДАГИ 
РАҚОБАТ КУЧАЙИБ БОРАЁТГАН, ГЛОБАЛ 
ТАЪМИНОТ ЗАНЖИРЛАРИ ҚАЙТА 
ТУЗИЛАЁТГАН ВА ЕВРОПА ИТТИФОҚИ 
ИҚТИСОДИЙ БАРҚАРОРЛИКНИ 
СТРАТЕГИК МАҚСАД ҚИЛИБ ҚЎЙГАН БИР 
ПАЙТДА МАРКАЗИЙ ОСИЁ, ХУСУСАН, 
ЎЗБЕКИСТОН ВА ЕИ ЎРТАСИДАГИ 
МУҲИМ ХОМАШЁ БЎЙИЧА ШЕРИКЛИК 
ЕВРООСИЁДАГИ ГЕОСИЁСИЙ 
ИҚТИСОДИЙ СИЁСАТНИНГ МУҲИМ 
ТАРКИБИЙ ҚИСМИГА АЙЛАНМОҚДА.

Бу қизиқишнинг асосий сабабларидан 
яна бири дунёда давом этаётган геосиёсий 
беқарорликдир. Халқаро майдондаги қарама-
қаршилик Марказий Осиё минтақасига қизи-
қишни оширмоқда.

Марказий Осиё давлатлари учун ўз мил-
лий манфаатларини ҳимоя қилишда кўп 
қиррали ташқи сиёсат юритиш мақсадга 
мувофиқ. Минтақамиз тобора интеграцияла-
шаётган экан, “Марказий Осиё+” форматида-
ги мулоқотларнинг ўрни катта деб ўйлайман.

Бу мулоқот формати давлатимиз раҳбари-
нинг ташаббуси ва минтақа етакчиларининг 
сиёсий иродаси билан фаол ишга тушди. Ке-
йинги йилларда у чинакам интеграцион плат-
формага эга бўла бошлади. Бугун эса ҳар йили 
халқаро майдоннинг етакчи томонлари билан 
учрашувлар ўтказилмоқда. Бу барча геосиё-
сий келишмовчиликларга нисбатан Марказий 
Осиё давлатларининг позицияси ўхшашлиги 
билан боғлиқ: минтақадаги барча давлат кес-
кинликни камайтириш ва мамлакатлар ўртаси-
даги низоларни дипломатик тарзда ҳал этиш 
тарафдори. Бунинг асосли сабаби бор: қитъа-
нинг ичида жойлашган, денгизга чиқиш имко-
нияти йўқ, лекин айни пайтда икки геосиёсий 
гигант билан чегарадош, Европа Иттифоқи ва 
АҚШ билан жуда яқин савдо-иқтисодий ва 
сиёсий алоқаларга эга бўлган Марказий Осиё 
қарама-қаршилик майдонига айланишдан, 
шубҳасиз, манфаатдор эмас.

Шу боис, кўп векторли нафақат давлат, 
балки минтақавий сиёсатнинг ушбу нозик 
мувозанатини сақлаб қолиш учун барча саъй-
ҳаракатларимизни амалга ошириш умумий 
манфаатларга тўғри келади. Бундай мунтазам 
тадбирлар, “куч марказлари” билан учрашув-
лар, юқори даражадаги мулоқотлар мутлақо 
табиий зарурат. Биз учун доимо барча тараф-
ни Марказий Осиё минтақасининг саъй-ҳара-
катлари, манфаатлари ҳақида хабардор қилиш, 
томонларни тинчликка чақириш, умумий по-
зициямизни билдириш ниҳоятда муҳим, чун-
ки жамоавий овоз кучлироқ янграйди.

Агар Марказий Осиё давлатларининг ҳар 
бири бир хил сўровлар билан алоҳида икки 
томонлама форматда учрашув ўтказса, жа-
моавий тадбирдан кўра камроқ самарага эга 
бўларди. Бизнинг бу борадаги интилишла-
римизни ЕИ қўллаб-қувватлаяпти. Жаҳонда-
ги қарама-қаршиликлар шароитида ЕИ янги 
бозорлар қидирмоқда. Бу бозор, шубҳасиз, 
катта хомашё ресурслари, нодир металларга 
бой, салоҳиятли ишчи кучига эга Марказий 
Осиёдир.

Шу маънода, иқтисодий ҳамкорликнинг 
иккита асосий йўналишини ажратиб кўр-
сатиш ўринли. Булар: энергетика ва қайта 
тикланадиган энергия манбалари. Чунки 
Марказий Осиё шамол ва қуёш энергетика-
сини ривожлантиришга хизмат қиладиган 
кенг майдонлар туфайли қайта тикланади-
ган энергия манбалари бўйича катта имко-
ниятга эга. Ҳудуддаги муҳим хомашё, унинг 
ўзлаштирилиши алоҳида қизиқиш уйғот-
моқда. Нодир ер материалларига келганда, 
ҳозир ЕИ мамлакатлари Хитойга бирмунча 
қарам. Шу нуқтаи назардан, Марказий Осиё 
билан ҳамкорлик хомашё етказиб бериш-
ни  диверсификация қилишга ёрдам бериши 
мумкин. Шу жиҳатдан ҳам Европа ва Мар-
казий Осиё ўртасидаги муносабатларда янги 
давр бошланишига умид қилиняпти.

“Буюк давлатлар” ўртасидаги рақобат ку-
чайиб бораётган, глобал таъминот занжир-
лари қайта тузилаётган ва Европа Иттифоқи 
иқтисодий барқарорликни стратегик мақсад 
қилиб қўйган бир пайтда Марказий Осиё, ху-
сусан, Ўзбекистон ва ЕИ ўртасидаги муҳим 
хомашё бўйича шериклик Евроосиёдаги гео-
сиёсий иқтисодий сиёсатнинг муҳим тарки-
бий қисмига айланмоқда.

Шу билан бирга, ЕИ улкан глобал эколо-
гик офат — Орол денгизи инқирозини енгил-
лаштиришда Ўзбекистон ва минтақамизга 
холис, беғараз ёрдам кўрсатаётгани эътибор-
га молик. ЕИ зарар кўрган ҳудудлардаги ерни 
тиклаш, чўлланишга қарши курашиш ва 
иқлим ўзгаришининг ижтимоий-иқтисодий 
оқибатларини юмшатиш бўйича қатор ло-
йиҳаларни биргаликда амалга ошириб кел-
моқда. Самарқанд халқаро иқлим форумида 
минтақанинг “Яшил” тараққиёт концепция-
си тақдимоти ҳам бўлиб ўтди. Бу Марказий 
Осиё давлатларининг иқлим ўзгариши соҳа-
сида ягона минтақавий ёндашувини шакл-
лантириш учун асос бўлиб хизмат қилди. 
Унда етакчи халқаро ташкилотларнинг мин-
тақадаги экологик муаммоларни ҳал қилиш 
борасидаги ёндашувлари тақдим этилди.

Сув ресурсларини тежаш соҳасида Евро-
па Иттифоқи катта тажрибага эга. Бу борада 
Европа Иттифоқи билан ирригация инфрату-
зилмасини модернизация қилишдан тортиб, 
музликларни биргаликда кузатиш ва илғор 
сув тежовчи технологияларни жорий этиш-
гача бўлган йўналишларда ҳамкорлик учун 
катта имконият мавжуд.

Устувор йўналишлардан яна бири эко-
тизимлар ва биохилма-хилликни тиклаш-
дир. Таназзулга учраган ерлар, жумладан, 
Оролбўйи ҳудудини кўкаламзорлаштириш 
бўйича кенг кўламли дастур — “Марказий 
Осиёнинг яшил белбоғи” лойиҳасини амалга 
оширишда Европа Иттифоқи билан ҳамкор-
лик қўл келади.

Умуман олганда, Самарқандда ўтган та-
рихий тадбирлар Европа Иттифоқи ва Мар-
казий Осиё ўртасидаги жадал ҳамкорликка 
янги суръат бағишлайди. Минтақамиз жаҳон 
сиёсатининг муҳим геосиёсий субъектига 
айланаётгани туфайли Европа дунёнинг бу 
қисмида ўз иштирокини кучайтириши керак 
қабилидаги чақириқлар кўҳна қитъада тобо-
ра баланд янграмоқда. Қолаверса, 27 аъзони 

ўзида  бирлаштирган, 450 миллиондан зиёд 
фуқарога эга Европа Иттифоқи каби халқаро 
сиёсий ва иқтисодий кучлар билан мулоқотда 
тенг ҳуқуқли шерик сифатида иштирок этиш 
Ўзбекистоннинг дипломатик салоҳиятини мус-
таҳкамлайди. Шу сабабли “Марказий Осиё — 
Европа Иттифоқи” биринчи саммити халқаро 
муносабатлар тизимида муҳим воқеа сифатида 
баҳоланди. У нафақат икки томонлама муноса-
батларни мустаҳкамлайди, балки минтақавий 
барқарорлик, иқтисодий ўсиш ва сиёсий ҳам-
корлик учун кенг имкониятлар эшигини очади.

ЕИ минтақага иқтисодиётнинг асосий 
тармоқларидаги хусусий инвесторлар ҳамда 
иқтисодий ривожланиш ва ҳудудларимиз ўр-
тасидаги транспорт алоқаларини яхшилашга 
ҳисса қўшадиган ташаббуслар орқали кириб 
келмоқда. Чунки очиғини айтганда, шунча-
ки маҳсулот ишлаб чиқаришнинг ўзи етарли 
эмас, маҳсулотни ташқи бозорларга етказиб 
бериш муҳим. Шу боис, ўзаро товар айир-
бошлашни ривожлантириш учун ҳудудлари-
миз ўртасида товар айирбошлаш узлуксиз-
лигини таъминлайдиган савдо йўллари очиқ 
бўлиши, фаолият юритиши ва такомиллаш-
тирилиши жуда муҳим.

Бугун ЕИ юксак технологиялар, ра-
қамлаштириш, сунъий интеллект соҳа-
сида жадал ривожланган давлатлар ҳам-
жамиятидир. Бу борада кўҳна қитъанинг 

 тажрибасидан фойдаланиш, минтақамизда 
татбиқ этиш фойдадан холи эмас. ЕИ доира-
сидаги рақамли хизматлар (DSA) ва сунъий 
интеллект тўғрисидаги қонунларни (AI Act) 
катта муваффақият сифатида таъкидлаш 
мумкин. Чунки булар орқали Европа Иттифо-
қи онлайн хавфсизлик учун замонавий ҳуқу-
қий асос ва сунъий интеллектни бошқариш-
нинг глобал стандартларини тақдим этди.

ЕИ минтақамизга бу борада кўмак беряп-
ти. Олайлик, Марказий Осиёнинг рақамли 
трансформацияси учун 55 миллион евро 
ажратилган. Молиялаштириш телекоммуни-
кация соҳасидаги ислоҳотлар, киберхавфсиз-
лик ва шахсий маълумотларни ҳимоя қилиш-
га йўналтирилади. Сунъий йўлдош алоқаси 
соҳасида ҳам Европа хусусий сектори билан 
ҳамкорлик давом этмоқда.

Сув ресурслари ва энергияни барқарор бош-
қариш учун ЕИ 200 миллион евро сармоя ки-
ритди. Муҳим хомашё соҳасидаги ҳамкорлик 
учун 16 миллион евро, шунингдек, қайта тик-

ланадиган энергия лойиҳалари учун 30 мил-
лион евро сармоя кафолати ажратилди. 2021-
2027 йилларда талабаларнинг ҳаракатчанлиги 
ва академик алмашинувини қўллаб-қувватлаш 
учун 73 миллион евро йўналтирилмоқда.

Эътиборли томони, Марказий Осиё тоза 
технологиялар учун энг зарур хомашё ресурс-
ларига, улкан салоҳиятга эга. Бироқ Европа 
Иттифоқи фақат хомашёни олиб кетиш эмас, 
балки тўлиқ қиймат занжири яратиш, яъни 
қазиб олишдан қайта ишлаш ва қайта тиклаш-
гача бўлган жараённи шакллантиришни мақ-
сад қилмоқда. Бу эса янги иш ўринлари очиш, 
юқори экологик ва ижтимоий стандартни таъ-
минлашда муҳим аҳамият касб этади.

Дарҳақиқат, Европа билан кўп асрлик та-
рихий алоқаларимиз бор. Буюк ипак йўли 
асрлар давомида Европани Марказий Осиё 
билан боғлаган. Нафақат савдо, балки ғоя, 
маданият ва инновация алмашинуви ҳам бўл-
ган. Энди ушбу бой меросга таянган ҳолда 
қадимий анъаналарни замонавий ва узоқ муд-
датли ҳамкорликка айлантириш даври келди. 
Зеро, бугунги беқарор дунёда Европа ҳар 
доимгидек очиқлик ва ҳамкорлик тарафдори 
бўлиб қоляпти.

Европа Иттифоқи учун Марказий Осиё 
муҳим ҳамкор. Шу ўринда тарихга мурожаат 
қилсак: олий даражадаги “Марказий Осиё — 
Европа Иттифоқи” форматини йўлга қўйиш 

ташаббуси 2022 йилда Ўзбекистон Прези-
денти Шавкат Мирзиёев томонидан Марка-
зий Осиё давлатлари раҳбарлари ва Европа 
кенгаши Президенти Шарль Мишелнинг Ос-
тонадаги учрашуви чоғида илгари сурилган. 
Бу ташаббус Ўзбекистоннинг ташқи сиёсий 
доктринасига мос. Унда Марказий Осиёни 
бирлаштириш, шунингдек, самарали халқаро 
ҳамкорликни ривожлантириш орқали минта-
қани барқарор тараққий эттиришга қаратил-
ган саъй-ҳаракатлар устувор.

Самарқанд саммитида умумий йўналиш 
ва устуворликлар белгиланди. Бу савдо ва 
инвестиция алоқаларини мустаҳкамлаш, 
тоза энергия, ўта муҳим хомашё ресурслари, 
транспорт-логистика имкониятларини кен-
гайтириш, сув ресурсларидан самарали фой-
даланиш ва бошқа соҳаларни қамраб олади. 
Европа Иттифоқининг инвестиция страте-
гияси — “Global Gateway” муҳокама марка-
зида бўлди. Чунки ҳамкорликдан иккала мин-
тақа ҳам манфаатдор. У 2027 йилгача бутун 
дунё бўйлаб 300 миллиард евролик давлат ва 
хусусий инвестицияларни жалб этиш, бар-
қарор ўсишни қўллаб-қувватлаш, рақамли 
технологиялар, энергетика, транспорт, ўзаро 
алоқадорликни мустаҳкамлаш, шунингдек, 
илмий тадқиқот тизимларини ривожланти-
ришга қаратилган.

“Global Gateway”да Европа Иттифоқи би-
лан иштирок этиш нафақат инвестицияларни 
жалб қилиш имконияти, балки Транскаспий 
халқаро транспорт йўналиши каби лойиҳа-
лар доирасида транзит салоҳиятини мус-
таҳкамлаш воситаси ҳамдир. Европаликлар 
назарида минтақамизда юқори малакали ва 
билимли ишчи кучи, ердан қазиб олинади-
ган ва етиштириладиган хомашё бор. Саноат 
товарлари ва тўқимачилик, шунингдек, озиқ-
овқат маҳсулотлари ҳам шулар жумласидан. 
Европа бозорларига чиқиши мумкин ва керак 
бўлган маҳсулотлар мавжуд.

Шу боис, Европа Иттифоқи ва Марказий 
Осиё ҳамкорлигининг келажаги жуда порлоқ. 
Марказий Осиё ўзини яхлит минтақа сифа-
тида намоён этса, бу янада самарали бўлади. 
Яъни Марказий Осиёнинг ички интеграция-
лашуви улкан имкониятларни намоён этади. 

Европа Иттифоқи 70 йилдан кўпроқ вақт 
олдин кўмир ва пўлат иттифоқи сифатида 
бошланган ҳолда ҳозир дунёдаги энг қудрат-
ли иқтисодий ва сиёсий блоклардан бирига 
айланмоқда. Марказий Осиё ҳам келажакда 
шундай кучга айланиши мумкин.

Таълим соҳасида ҳам ҳамкорлик истиқбол-
ли. Охирги 10 йилда “Erasmus+” дастури дои-
расида 10 минг талаба ва мутахассис Европа 
ва Марказий Осиё ўртасидаги алмашинувда 
қатнашди. Бугун Ўзбекистон таълим ва кадр-
лар алмашинуви соҳасида Европа Иттифо-
қининг етакчи давлатлари билан ҳамкорлик 
қилиб келмоқда. Ҳозир Тошкент шаҳрида 
Италиянинг Турин политехника университе-
ти, Германиянинг Гёте институти филиаллари 
фаолият юритмоқда. Қолаверса, Президенти-
мизнинг шу йил мартда Францияга ташрифи 
доирасида Ўзбекистон — Франция универ-
ситетини ташкил этиш тўғрисида ҳукуматла-
раро битим ҳамда француз тилини ўқитишни 
кенгайтириш тўғрисида баённома имзоланган 
эди. Шу боис, таълим, фан ва ёшлар сиёсатини 
ривожлантиришда ҳам саммит доирасида са-
марали платформалар яратиш кўзда тутилди.

Мисол учун, “Erasmus+”, “Horizon Europe” 
каби дастурларда Ўзбекистон иштирокини 
кенгайтириш, таълим ва кадрлар тайёрлаш, 
академик алмашинувлар, тил ўрганиш ва 
инновацион тадқиқотлар соҳаларида Евро-
па Иттифоқи тажрибаси шулар жумласидан. 
Президентимизнинг бу каби дастурларда Ўз-
бекистон иштирокини кенгайтириш, таълим 
ва кадрлар тайёрлаш, академик алмашинув-
лар, тил ўрганиш ва инновацион тадқиқотлар 
соҳаларида Европа Иттифоқи тажрибасини 
ўрганишга қаратилган навбатдаги ташаббус-
лари маърифатли, инновацион билимга эга 
ёшлар сафини кенгайтиришига шубҳа йўқ.

Янги Ўзбекистонда Уйғониш маърифати, 
машъали кўтарилган. Президентимизнинг 
Учинчи Ренессанс пойдеворини қуряпмиз, 
деган сўзлари бугунги хорижий давлатлар 
раҳбарлари билан мулоқотларда, юрти-
миздаги янгиланишлар, ўзгаришларда ўз 
нишоналарини кўрсатмоқда. Ренессанс — 
уйғониш маърифати, янги тараққиётнинг 
умуммиллий ҳаракати. У миллат тафакку-
ридаги тарқоқликни бартараф этиб, халқни 
ҳамжиҳат, кучли иқтидор, қудратли тўлқин-
га айлантиради. 

Қайси давлат юксак тараққиётга эришган 
бўлса, бу фақат таълимга эътибор, илм-фан-
ни ривожлантириш туфайли содир бўлганига 
тарихда мисоллар кўп. Демократик жамият 
асоси бўлган таълим ислоҳотлар, тараққиёт-
ни тарғиб қилади ва инновацияларга йўл оча-
ди. Аксинча, илмсизлик оқибатида юзага кел-
ган барча муносабат низога айланиб, жамият 
тараққиётига рахна солади.

Хавфсизлик ҳам устувор масалалардан 
бири. Европа Иттифоқи ва Марказий Осиё 
терроризмга қарши курашда ҳамкорликни 
чуқурлаштиради, хавфсизлик бўйича махсус 
мулоқотни йўлга қўяди. Ҳудудий хавфсиз-
ликни таъминлаш Марказий Осиё мамлакат-
лари учун ҳар доим устувор йўналиш бўлиб 
келган ва шундай бўлиб қолмоқда.

Европа Иттифоқи билан товар айирбош-
лаш ҳажми “GSP+” тартиби туфайли барқа-
рор ўсиб бормоқда. 2024 йилда Ўзбекистон 
ва Европа Иттифоқи давлатлари ўртасидаги 
товар айирбошлаш қиймати 6,4 миллиард 
долларга етиб, 2023 йилга нисбатан 5,2 фоиз 
кўпайгани ҳам фикримизни тасдиқлайди.

Исмоил САИФНАЗАРОВ,
фалсафа фанлари доктори, 
профессор

Бошланиши 1-бетда

2021 йилдан Ўзбекистон учун Европа 
Иттифоқининг барқарор ривожланиш ва 
самарали бошқарув бўйича махсус префе-
ренциялар тизими (GSP+) кучга кириши 
савдо айланмасининг ижобий динамикасига 
кўмаклашди. Ушбу тизимнинг бенефициар 
аъзоси сифатида Ўзбекистоннинг матолар, 
кийим-кечак ва пластик маҳсулотлар каби 
қатор муҳим экспорт товарларига тарифлар 
бекор қилиниши экспортимизнинг ўсиши ва 
мамлакатимизга қўшимча сармоя жалб қили-
нишига имкон беради.

Барқарор тараққиёт соҳасида “GSP+” ол-
дидаги мажбурият Ўзбекистоннинг ишонч-
ли ва узоқни кўра оладиган иқтисодий 
шерик сифатидаги позициясини янада мус-
таҳкамлайди. Имтиёздан энг кўп қўлланаёт-
ган маҳсулотлар таркибидан тўқимачилик, 
кийим-кечак, пластик маҳсулотлар, шунинг-
дек, мева-сабзавот ва ёнғоқ ўрин олган. Бу 
эса Ўзбекистон экспорти тузилмалари ранг-
баранглигини кўрсатади. Ушбу имтиёз туфай-
ли савдо ҳажми йилдан йилга ўсиб бор япти. 
Қўшма лойиҳаларнинг амалга оширилиши 
эса Евроосиё қитъасининг индустриал ха-
ритасини тубдан ўзгартириб юборишга им-
кон беради. Чунки бундай ҳамкорликдан ҳар 
икки томон ҳам катта фойда кўради. Бунинг 
учун имкониятлар етарли.

Масалан, мураккаб геосиёсий вазият ва 
глобал иқтисодиётдаги салбий жараёнларга 
қарамай, Марказий Осиё мамлакатлари бар-
қарор ўсиш кўрсаткичини намоён этмоқда. 
Европа тикланиш ва тараққиёт банки таҳ-
лилчиларининг сўнгги ўрганишларига кўра, 
минтақадаги умумий иқтисодий ўсиш жорий 
йилда 5,3-5,5 фоизни ташкил қилади. Евро-
палик экспертлар эса Ўзбекистонда йиллик 
ўртача 6,5 фоизлик ўсишни прогноз қилмоқ-
да. Айни пайтда мамлакатимиз ўз олдига 
“Ўзбекистон — 2030” стратегиясига асосан 
ялпи ички маҳсулот ҳажми ва аҳолининг реал 
даромадини икки баробар ошириб, даромади 
ўртачадан юқори бўлган давлатлар қаторига 
киришни режалаштирган. Жадал саноатлаш-
тириш сиёсати, жумладан, қайта ишлаш тар-
моқларига хорижий сармоя, хусусан, ЕИ дав-
латлари инвестицияларини кенг жалб этиш 
ушбу мақсадга эришишнинг асосий омили 
бўлади.

Шу маънода, барқарор иқтисодий ўсиш-
нинг муҳим омили сифатида ўзаро боғлан-
ган транспорт йўлакларини шакллантириш 
устувор масала. Айниқса, Марказий Осиё 
ва Европанинг транспорт-коммуникациявий 
боғлиқлигини, энг аввало, Транскаспий тран-
зит йўлагини шакллантириш орқали ривож-
лантириш мақсадида мамлакатларимизнинг 
саъй-ҳаракатини бирлаштириш муҳим. Бу 
йўл минтақанинг қиёфасини ўзгартириш, 
Хитойдан тортиб Марказий Осиё, Жанубий 
Кавказ, Туркия ва Европа каби бошқа мин-
тақалар чегараларига уланиш, товар етказиш 
имконини беради. Мазкур йўлак Европага 
ҳам, Марказий Осиёга ҳам барқарорликни 
мустаҳкамлаш, сиёсий ва иқтисодий алоқа-
ларни диверсификация қилиш учун ечимдир.

Давлатимиз раҳбари мазкур саммит олди-
дан “Euronews”га берган интервьюсида ало-
ҳида қайд этиб ўтганидек, “Марказий Осиё 
глобал транспорт занжирларининг муҳим 
бўғинига айланмоқда. Биз Транскаспий ва 
Трансафғон транспорт йўлакларини фаол ри-
вожлантиряпмиз — бу мамлакатларимизнинг 
жаҳон бозорларига чиқиш имкониятларини 
кенгайтиришга хизмат қилади.

Шу тарзда Марказий Осиё энди тарихнинг 
четида эмас, балки ўз стратегик кун тартиби-
ни шакллантираётган, жадал ривожланаётган 
минтақага айланмоқда. Сиёсий ирода, юқори 
даражадаги ўзаро ишонч ва қўшма иқтисодий 
ташаббуслар минтақада барқарор ривожла-
ниш учун янги имкониятлар яратди”.

Хуллас, имзоланган келишувлар, ЕИ ман-
фаатли лойиҳалар учун ажратган 12 мил-
лиард евро маблағ, илгари сурилган таклиф 
ва ташаббуслар орқали тарихий алоқалар 
қайта мустаҳкамланди. Президентимиз бу 
билан дунёнинг Ўзбекистон ва минтақамиз-
га ишончини тиклади. Буни ҳеч истисносиз 
Шавкат Мирзиёев феномени ва янги Ўзбе-
кистонга ишончнинг амалий ифодаси дейи-
шимиз мумкин.

Юртимизда ўтказилаётган ҳар бир тад-
бир, ҳар бир учрашув Президентимизнинг 
“биз эргашувчи эмас, эргаштирувчи бўли-
шимиз керак”, деган ғояларига мос келиши 
билан қалбимизда ифтихор уйғотади. Са-
марқанд декларацияси саммитнинг асосий 
натижаларидан бири бўлди. Бу ҳужжат то-
монларнинг стратегик шериклик ўрнатишга 
бўлган умумий интилишини акс эттирди. 
Декларация нафaқат эришилган келишув-
ларни мустаҳкамлайди, балки минтақалари-
миз ўртасидаги алоқаларни чуқурлаштириш 
учун асос яратади.



4 ЖАРАЁН 2025 йил 25 апрель, 84-сон
www.yuz.uz yuz.uznews yuz_official yuz.uz_news yuz.uz

Кўпчилигимиз АT (ахборот 
технологиялари) деганда, 
бизга бегона, узоқдаги қўл 
етмас соҳани тушунамиз. Аммо 
ён-атрофимиз, қилаётган 
ишларимиз, кундалик 
турмушимиз шу соҳа билан 
чамбарчас боғланиб кетганини 
эътибордан четда қолдирамиз. 
Бу соҳани халқимиз орасида 
тарғиб қилиш, маъно-
мазмунини тушунтириш 
ишлари бир оз оқсаётгандек, 
назаримизда.

Қатор режалар тузиб қўйган уста одат-
даги кунларнинг бирида ижтимоий тармоқ-
ларни кузатиб ўтираркан, хориждаги айрим 
корхоналарда иш борлиги ҳақида эшитиб 
қолди. Уни қизиқтиргани таклиф этилаётган 
жойнинг маоши анча юқори эди. Тез эълон 
остидаги рақамга қўнғироқ қилиб, маълу-
мот олишга интилди. Гўшакнинг нариёғидан 
жавоб берган киши унга айнан Элдор каби 
усталар кераклигини, қўлида ҳунари бор 
йигитлар яхши пул ишлаб олишини айтди. 
Шундан сўнг қаҳрамонимиз сафар тарадду-
дига тушди.

Бир олам орзулар оғушида йўлга чиққан 
Элдор хорижга боргач, икки ойдан ортиқ вақт 
бекор юрди. Ҳужжатларини  расмийлаштириш 

Таµлил

И¯ТИСОДИЁТНИНГ  ИККИ  ¯АНОТИ
ГЛОБАЛ ИНҚИРОЗНИНГ 

УЧИНЧИ ТЎЛҚИНИ РЎЙ БЕРАДИМИ?
Албатта, дунё иқтисодиётидаги муҳит 

ёмонлашаётганига қарамай, Ўзбекистон бу 
борада янги марраларни забт этаётгани ва 
келгусида бундан-да юксак натижаларга 

эришишига ишонч билдирилаётгани дав-
латимизда оқилона сиёсат юритилаётгани, 
мамлакат тўғри иқтисодий ўсиш йўлидан 
бораётганини кўрсатади. Аммо бу ютуқ-
лардан хотиржамликка берилмай, ислоҳот-
лар ўтказиш, ташаббус ва янги лойиҳалар-
ни ҳаётга татбиқ этишимиз зарур. Айниқса, 
мамлакатнинг импорт ва экспорт салоҳия-
тини ошириш борасидаги ҳали қилиниши 
зарур бўлган ишлар талайгина. Бу видео-
селектор йиғилишида соҳа ходимларига 

 белгилаб берилган устувор вазифалардан 
ҳам маълум.

Экспорт ва импорт соҳаси қайиқнинг икки 
эшкагига ўхшайди. Бир эшкакни ҳаракатлан-
тираверсангиз, қайиқ жойида айланаверади, 
аммо олдинга қараб сузмайди. Иқтисодиёт 
кўтарилиши учун бу икки тармоқ бирдек 
ҳаракатланиши, ҳамоҳангликда ривожланти-
рилиши зарур. АҚШ сингари давлатларнинг 
импорт маҳсулотлар учун бож тўловини оши-
раётганидан хулоса чиқариб, экспортнинг 
мамлакат бюджетига кўпроқ валюта олиб 
киришига қараб импортни фаоллаштиришни 
эътиборсиз қолдирмаслик зарур. Чунки Ўзбе-
кистон каби ривожланаётган мамлакат учун 
иккиси ҳам бирдек манфаатли. Аввалги давр-
ларда импортга қўйилган сунъий тўсиқлар 
сабаб кўп йиллар экспортда ҳам сезиларли 
юксалишга эришилмади. Чунки экспортбоп, 
рақобатбардош маҳсулотлар ишлаб чиқариш 
учун энг сўнгги моделдаги, замонавий уску-
наларни ривожланган давлатлардан импорт 
қилиш зарур. Шунингдек, ишлаб чиқарув-
чиларимиз, аввало, бошқа мамлакатларнинг 
ички бозордаги маҳсулоти билан рақобатла-
ша олмас экан, дунё бозорида ҳам ўз ўрни-
ни топиши амри маҳол. Импортга қўйилган 
чекловлар сабаб 25-30 йилда автомобилсоз-
лик, тўқимачилик, электротехника каби тур-
ли йўналишларда ўсиш эмас, турғунлик ҳукм 
сурди. Дунё бозорида ўз ўрнига эга бўлиш 
учун, аввало, ички бозорда соғлом рақобат, 
шаффоф тизим, очиқ бозорни шакллантириб, 
мана шу рақобатдан омон чиқишимиз талаб 
этилади.

Шу боис, йиғилишда давлатимиз раҳбари 
импортни осонлаштириш, экспортни кучай-
тириш, бунинг учун эскирган коррупция, қо-
ғозбозлик каби иллатлар билан тўлиб-тошган 
айрим нормаларни модернизациялаш, буткул 
ислоҳ қилиш ташаббусларини илгари сурди.

Жумладан, импорт ва экспорт жараёнида 
энг кўп масала стандарт ва сертификация 

тизимига оид экани айтилиб, соҳадаги ор-
тиқча бюрократия ва оворагарчиликларни 
кескин камайтириш зарурлиги қайд этилди. 
Шакарга акциз тўлови бекор қилиниши, қу-
руқ сут импортига қўйилган чекловлар олиб 
ташланиши таъкидланди. Жорий йил 1 июл-
дан бошлаб бирорта товар экспортига чеклов 
бўлмаслиги эълон қилинди.

Қисқаси, тизим буткул ислоҳ қилиниб, 
халқаро амалиётда қўлланадиган маҳсулот-
ларнинг бозорга киришини енгиллаштириш 
ҳамда реализациясидаги назоратни кучайти-
риш белгиланди. Шу мақсадда “Бозор назо-
рати тўғрисида”ги қонун ишлаб чиқилиши 
қайд этилди. Экспортдаги муаммоларни 
бартараф этиш бўйича Президентимизнинг 
“Ишлаб чиқариш, экспорт ва тадбиркорлик 
фаолиятини рағбатлантириш, савдо ва саноат 
сиёсати самарадорлигини ошириш чора-тад-
бирлари тўғрисида”ги фармони қабул қилин-
гани таъкидланди.

Ушбу ҳуқуқий-меъёрий ҳужжатлар хал-
қимизни, тадбиркорларимизни ўйлантириб 
келаётган, тармоқда йиллар давомида ўз ечи-
мини кутиб турган муаммоларни ҳал этиши 
билан аҳамиятга молик. Уларни тайёрлашда 
3000 дан ортиқ тажрибали тадбиркор билан 
учрашиб, уларнинг муаммолари тинглангани 
ва чуқур таҳлил қилингани яққол сезилиб ту-
рибди.

Президентимиз соҳадаги муаммоларга 
оид ҳаётий мисоллар келтиргани халқ ва-
киллари ва ишбилармонлар билан мулоқот-
га алоҳида эътибор қаратишини билдиради. 
Масалан, импортдаги муаммолар ҳақида сўз 
кетганда ўзи 300 доллар турадиган мопедни 
стандартдан ўтказиб, сертификат олишга яна 
шунча маблағ кетаётгани, оддий термометрни 
рўйхатдан ўтказишга 3-4 ой вақт сарфланиши 
айтилди. Шунингдек, экспортга чиқарилади-
ган мева-сабзавот сифатини текшириш учун 
3 та ташкилот лабораториясига бориш ке-
раклиги, энг ачинарлиси, уларнинг хулосаси 
ривожланган давлатларда тан олинмаслиги, 
экспортчилар эса бу давлатлар бозорига чи-
қишдан олдин хорижга намуна жўнатиб, сер-
тификат олиши зарурлиги қайд этилди.

Жорий этилаётган янги тизим бўйича 
бундай муаммоларга, оворагарчиликларга 
йўл қўйилмайди. Мақсад эса аниқ: экспорт 
маҳсулотлари ҳажми ва турини каррасига 
орттириш ҳамда рақобатбардош маҳсулот-
ларни ишлаб чиқариш орқали ривожланган 
мамлакатлар, яъни қиммат бозорлардан му-
носиб ва барқарор ўрин топишдан иборат. 
Ишбилармонларни спортчиларга қиёслайди-
ган бўлсак, янги нормалар ҳаётга татбиқ эти-
лиши натижасида тадбиркорларимиз жаҳон 
ареналарига тўлиқ тайёргарлик билан чиқа-
ди. Уларнинг бошқа давлат вакиллари билан 
баҳсларда ғалаба қозониши фақат ўзининг 
шижоатига боғлиқ бўлиб қолади.

Мамлакатимизнинг экспорт салоҳиятини 
ошириш учун бугун юртимизда биргина маъ-
мурий ислоҳотлар амалга оширилмаяпти. Ё 
бўлмаса, аввалдан мавжуд бўлган озиқ-овқат, 
тўқимачилик, ер ости бойликлари, қимматба-
ҳо маъданлар экспорти янги босқичга олиб 
чиқилмаяпти, балки янги, замонавий ортиқ-
ча харажат ва хомашё талаб этилмайдиган 
маҳсулотлар экспортини ҳам йўлга қўйиш 
бўйича ишланмоқда. Масалан, 2025 йилда 
АT маҳсулотлари экспортини 1 миллиард 
долларга етказиш, кейинги йилларда эса 
сунъий интеллект ёрдамида тайёрланган маҳ-
сулотлар ҳамда АT маҳсулотлари экспортини 
каррасига ошириш бўйича тизимли чора-тад-
бирлар кўрилмоқда. Яна бир катта йўналиш 
эса муқобил энергия маҳсулотларини кў-
пайтириб, “яшил” энергия экспортини йўлга 
қўйишдир. Бу бўйича Каспий ва Қора денгиз 
остидан кабель тортиш орқали “яшил страте-
гик йўлак” барпо этилиб, Марказий Осиёдан 
Европага “яшил” энергия экспорт қилиниши 
бўйича ишлар давом эттирилаётганини ало-
ҳида қайд этиш зарур. Келгусида Ўзбекистон 
яшил тараққиёт йўлидан бориб, “яшил” энер-
гия экспорти коридорларини янада кенгайти-
ришни мақсад қилиб қўйган.

Мамлакатимизда импорт ва экспорт соҳа-
сидаги ислоҳотлар тармоқнинг янада фаолла-
шувига хизмат қилади. Турли тўфон, довул-
ларга қарамай, давлат иқтисодиёти кучайиб, 
Ўзбекистон парвози келгусида янада баланд 
бўлишига замин яратади.

Санжар ЭШМУРОДОВ,
“Янги Ўзбекистон” мухбири

осон кечмади. Ишга жойлашиб, маош олади-
ган бўлгач, кўнгли хотиржам тортди. Лекин 
олаётган ойлиги шунча йўл босиб келганига 
арзимасди. Қайтиб кетай деса, келиш осон 
бўлгани йўқ. Қолаверса, эшитган таниш-би-
лишлар олдида ҳам уятли бўлиши тайин. Чи-
дашдан ўзга чораси йўқ эди. Уч йил вақтини 
ўтказган йигитнинг топганида барака бўлма-
ди. Орттиргани оиласидагиларнинг куни ўти-
шига яраб турди, холос. Охири барчасига қўл 
силтаб, қишлоғига қайтди.

Хорижга кетишидан аввал кредит олиб, 
бирор юмуш билан шуғулланиш истагида 
банкка мурожаат қилганида тайинли жавоб 
ололмаганди. Орадан шунча вақт ўтиб, кўп 
нарса ўзгариб кетибди. Ҳоким ёрдамчиси-

нинг ўзи уйига келиб, унинг иш бошлашига 
ёрдамлашмоқчи эканини айтганида унчалик 
ишонқирамади. Қараса, бундай имконият 
бошқалар учун ҳам қўлланяпти. Шунда у ан-
чадан бери орзу қилгани — оилавий корхона 
очиш ҳаракатига тушди. Ўзи яшаб турган Қа-
маши туманидаги Қоратепа маҳалласида тад-
биркорликка қўл урди. Аввал қўшни туманда 

шу соҳада фаолият юритаётган танишининг 
режаларини ўрганиб чиқди. Унинг маслаҳати 
билан интенсив усулда балиқ кўпайтириш 
учун керакли жой ҳозирлашга киришди. 3,5 
сотих ерга иссиқхона шаклида балиқхона қу-
риб, ишга киришди.

— Балиқчилик билан шуғуллана бош-
лаганимга икки йил бўлди, — дейди Элдор 

Раҳматов. — Биринчи йили бир оз хавотирда 
кичик ҳовузга лаққа балиқ човоқларини кел-
тириб ташлагандим. Уни озиқлантириш ва 
парваришлаш қоидаларини мукаммал ўрганиб 
чиқдим. Дастлабки йили тажриба оширдим. 
Ўтган йили эса 24 тонна балиқ етиштириб 
сотдик. Ишлаб топган даромадимиз ҳам чак-
ки бўлмади. Жами 400 миллион сўмдан ортиқ 
маблағ ишладик. Бошида бу иш анча мураккаб 
эканини эшитиб, ниятимдан қайтмоқчи ҳам 
бўлдим. Лекин мақсад сари дадил интилган 
одам ҳар бир тўсиқни енгиб ўтиши аниқ экан.

Маҳалламиздаги ҳоким ёрдамчиси тав-
сияси асосида кредит олиб, “Элдор-Дилна-
воз” оилавий корхонасига асос солдик. Ҳов-
лимиздаги бўш турган жойда ҳовуз қурдик, 
иккита артезиан қудуғи ковлаб, сув чиқардик. 
Ҳозир иккита очиқ ҳовузимизга балиқ таш-
ланган. Жорий йилда эллик тоннадан зиёд 
балиқ сотишни мўлжаллаб турибмиз. Бунинг 
учун барча имкониятимиз бор. Қишки мав-
сумда эса жорий даромадимиз ҳисобидан яна 
қўшимча иссиқхонали балиқхоналарни кў-
пайтиришни мақсад қилганмиз.

Айни пайтда корхонасида тўрт кишининг 
бандлигини таъминлаган тадбиркор келгуси 
йилда яна янги лойиҳани амалга ошириш ус-
тида ишламоқда. Бундан ташқари, шу ернинг 
ўзида қуёш панелларини ўрнатиб, эҳтиёжи 
учун электр энергияси ишлаб чиқаришни 
йўлга қўйган. Эҳтиёждан ортганини эса ҳуду-
дий электр тармоқлари корхоналарига сотиб, 
қўшимча даромад топмоқда. Энг асосийси, 
шу пайтга қадар сув чиқариш учун ишлати-
ладиган насос ва янги бунёд этилган музлат-
кичли омборхона учун кўп электр энергияси 
сарфланиб, корхона бюджети сезиларли за-
рар кўраётганди. Энди бу маблағ ҳам корхона 
фойдасига қоладиган бўлди.

— Анча вақтим хорижда беҳуда ўтди, — 
дейди Элдор. — Аслида, шундоққина 

 ҳовлимизнинг ўзида шунчалик имконият 
бор, сарсон бўлиб юришнинг кераги йўқ 
экан. Ишонасизми, хорижда бир йил ишлаб 
топганимни бу ерда бир ойда топяпман. Бу-
гун тадбиркорлик йўналишида фаолият юри-
тиш учун катта йўл очилган, бундан фақат 
унумли фойдаланиш керак, холос.

Балиқчиликни йўлга қўйганимда, энг ав-
вало, сотишни ўйлагандим. Ўрганиб олин-
са, бу осон экан. Ҳозир балиқлар етилгач, 
харидорнинг ўзи келиб, тарозида ўлчаб, шу 
ернинг ўзида пулини санаб бериб кетади. 
Ҳовлидан чиқмай туриб меҳнатнинг самара-
сини кўриш қувонарли. Оила бағрида фаро-
вон яшашга нима етсин! Олдимдан оқаётган 
сувнинг қадрига энди етдим.

Йигитнинг саъй-ҳаракати бугун маҳалла 
аҳолиси учун намуна бўлаётгани рост. Хайрли 
ташаббуснинг қулочи кенг бўлади деганлари-
дек, айнан Элдор яшаётган кўчада балиқчи-
ликни оммалаштириш ҳаракати бошланган. 
Унинг ёрдами ва маслаҳати асосида ҳозир 
ишсиз икки оила бошлиғи имтиёзли кредит 
олиб, шу йўналишда ишни бошлаб юборган. 
Маҳалла фаолларининг таъкидлашича, ҳудуд-
да балиқ кўпайтириш учун оқар сув мавжуд. 
Қишлоқда бу йўналишга қизиқувчилар ор-
таётгани боис, келгусида аҳолига бериладиган 
имтиёзли кредит миқдори оширилади.

Йил якунига қадар бир миллиард сўм да-
ромад топишни режалаштираётган Элдор 
Раҳматов бунинг эвазига қўшимча парран-
дачилик хўжалигини ташкил этиб, янги иш 
ўринлари очмоқчи. Қолаверса, маҳалласида-
ги шу соҳага қизиқувчи ёшларга касб сирла-
рини ўргатиб, ҳар бирининг ўзини ўзи банд 
қилишига ёрдам беришни мақсад қилган.

Акбар РАҲМОНОВ,
“Янги Ўзбекистон” мухбири

Бошланиши 1-бетда

“Ҳунарли киши хор бўлмас” деб бежиз айтилмаган. Қўлидан 
устачилик келгани боис, Элдорнинг доим ошиғи олчи. Шу 
ишининг ортидан яхшигина даромад топади. Кейинги пайтда 
замонавий эшик-ромлар ўрнатишга қизиқувчилар кўпайгани 
устанинг ишини янада авжлантирди. Қўли қўлига тегмайди. 
Тунов куни бир ойлик даромадини ҳисоблаб чиққанди, ўн 
миллион сўмдан ошди. Агар шу зайил ҳаракат қилса, бир йилга 
қолмай янги машина олиши тайин. Бундан ташқари,   
уй-жойини таъмирлаб олса ҳам бўлади.

Уни вақтида илғаш ҳам катта маҳорат
ОЛДИНГДАН  О¯¯АН  СУВНИНГ  ¯АДРИ

Замонавий дунёда ақлий 

Камба²алликдан фаровонлик сари

Кейинги йилларда турли минтақалардаги 
трансчегаравий низоларнинг кўпайиши, дунё 
сиёсатидаги беқарорлик, мувозанат бузили-
ши, ривожланган давлатлар ўртасидаги ке-
лишмовчиликлар ҳамда замон шиддат билан 
ўзгариб бораётгани иқтисодий беқарорликни 
юзага келтирмоқда.

Президентимиз 18 апрель куни дунёда 
юз бераётган иқтисодий тебранишларнинг 
соҳа ва тармоқларга таъсирини камайти-
риш чора-тадбирлари муҳокамаси бўйича 
ўтказилган видеоселектор йиғилишида бу 
масалага алоҳида урғу бериб, Ўзбекистон ўзи 
танлаган тараққиёт йўлидан оғишмай кети-
ши учун кўрилиши зарур бўлган чора-тад-
бирларни белгилаб берди.

Хусусан, давлатимиз раҳбари ҳозир дунё 
аввалгидек эмаслиги ўзгарувчан муносабат-
лар, турли тариф ва чекловлар бошқа давлат-
ларга ҳам занжирли таъсир кўрсатиб, жаҳон 
иқтисодиётининг секинлашиши ва халқаро 
савдо камайишига олиб келаётганини таъ-
кидлади. Жумладан, энг катта хавф панде-
мия давридагидек дунё бўйлаб таъминот 
ва қиймат яратиш занжирларида узилиш-
лар пайдо бўлишида эканини қайд этди.

Яқин ўтмишда, аниқроғи, пандемия дав-
рида коронавирус инфекцияси тарқалиши-
нинг олдини олиш учун давлатлар чегара-
сини ёпиб, одамлар яшаётган ҳудуди, ҳатто 
уйидан чиқмасликка мажбур бўлганди. Бу эса 
дунё миқёсида озиқ-овқат, молиявий тақчил-
ликнинг кучайиши, экспорт ва импортнинг 
чекланишига, пировардида дунё иқтисодиёти 
инқирозига сабаб бўлди.

Бу инқироз пандемия даври якунланиши 
билан ўз ниҳоясига етишини ҳамма биларди 
ва шундай ҳам бўлди. Айрим ўринларда ҳа-
ли-ҳануз бу давр асоратлари билан курашиш-
га тўғри келяпти. Лекин бугунга келиб ҳамма 
соҳада анча тикланиш кузатилган.

Ҳозир дунё иқтисодиётидаги вазиятни 
иқтисодчи экспертлар ўша даврдагига ўхшат-
япти. Пандемия даврида иқтисодий инқироз-
нинг асосий сабаби ва тез орада якунланиши-
ни прогноз қилиш мумкин эди. Аммо бугунги 
инқироз қачон ниҳоясига етиши, айни иқти-
содий беқарорлик иқтисодий инқирозга ай-
ланиши мумкинлиги ҳақида мутахассислар 
аниқ фикр айтолмаяпти.

Лекин иқтисодчилар фикрича, уч-тўрт кун 
ичида халқаро молия бозорларида 10 трил-
лион доллар йўқотилгани, юқори тарифлар 
оқибатида халқаро савдо қиймати 3,5 триллион 
долларга қисқаргани, бу йил дунёдаги инфля-
ция даражаси 7,5-8 фоиз кўтарилиши прогноз 
қилинмоқда. Аслида, бугунги иқтисодий бе-
қарорликнинг иқтисодий инқироз сифатида 
баҳоланиши бир неча кун ёки ойдаги воқеалар 
таҳлили туфайли юзага келган қараш эмас.

Бунга йиллар давомида дунё савдо ҳаж-
ми қисқариб бораётгани асос қилиб кўрса-
тилмоқда. Жорий йил апрелида АҚШнинг 
импорт товарлар учун янги бож тарифлари-
ни белгилаши иқтисодий турғунликни дунё 
 миқёсидаги кун мавзусига айлантирди.

Янги тарифга кўра, АҚШ импорт маҳсу-
лотларига бож тўловини 10 фоиз оширди. 
Ушбу тариф 90 кундан сўнг амалиётга татбиқ 
этилиши белгиланган. Янги тарифлар дав-
латнинг 57 та савдо ҳамкори иқтисодиётига 
тўғридан тўғри таъсир этади. Улар орасида 
ривожланаётган 28 та давлат иқтисодиёти 
учун хавф катта. Бироқ бу давлатлар ораси-
да Ўзбекистон мавжуд эмас. Умуман олганда, 
мамлакатимиз АҚШга кўп маҳсулот экспорт 
қилмайди. Аммо бу янги тарифлар бизга мут-
лақо таъсир қилмайди дегани эмас. Мазкур 
ҳолат Ўзбекистон иқтисодиётига билвосита 
таъсир этади. Масалан, яқин қўшнимиз Хи-
той маҳсулотларига АҚШ 125 фоизлик бож 

белгиламоқда. Бу эса катта иқтисодиёт ва 
экспорт салоҳиятига эга давлатнинг қўшим-
ча бозорларга кириб боришга интилишини 
кучайтиради. Нафақат Хитой, балки АҚШга 

салмоқли маҳсулот экспорт қилувчи кўпгина 
давлатлар қўшимча бозорларга кириб бориш-
га мажбур бўлади.

Бу эса биз катта миқдорда маҳсулот экспорт 
қиладиган давлатларда рақобатни кучайтира-
ди. Ўзбекистонлик ишбилармонлар экспорт 
салоҳиятини сақлаб қолиш ва янада кўтариш 
учун каррасига сифатли ва рақобатбардош 
маҳсулотларни ишлаб чиқариши зарур.

Яқинда БМТнинг Савдо ва тараққиёт бўйи-
ча конференцияси (UNCTAD) “2025 — савдо 
ва ривожланиш прогнозлари: Босим остида — 
ноаниқлик глобал иқтисодий тахминларни қай-
та шакллантиради” номли ҳисоботини эълон 
қилди. Унда шу йил дунё иқтисодиётида 2,3 
фоиз пасайиш кузатилиши тахмин қилинаёт-
гани қайд этилган. Шунингдек, бугунги иқти-
содий беқарорлик ривожланаётган давлатларга 
катта иқтисодий босим юклаши айтилади. Иқ-
тисодий прогнозларнинг ноаниқлик кўрсатки-
чи индекси бўйича 2025 йил бошида асрнинг 
энг юқори даражаси кузатилаётгани маълум 
қилинган. Савдо ҳажмининг кейинги бир неча 
ҳафтада тушиш суръати 2008 йилдаги жаҳон 
молиявий-иқтисодий инқирози ҳамда 2020 
йилдаги пандемиядан кейин учинчи чўққисига 
етгани таъкидланган.

Шу ўринда бир савол туғилади: пандемия 
давридаги иқтисодий инқироз мамлакатларга 
бир хил зарар етказган. Аммо ундан аввалроқ 
нефть нархининг кескин ошиши каби қатор 
сабаблар билан юзага келган 2008 йилдаги иқ-
тисодий инқироз Ўзбекистонга қай даражада 

катта таъсир ўтказган? Ўша даврда ҳам худди 
бугунгидек хавотир ўта кучли бўлганми?

Ўзбекистон 2008 йилда дунё бозорида 
бугунгидек ўрнига эга эмас эди. Экспорт 

ҳамкорлари ҳам ҳозиргидек кўп бўлмаган. 
Қисқаси, экспортдаги салоҳияти доимий тур-
ғунлик даражасини сақлаб қолаверган. Саба-
би экспорт салоҳиятига эга тадбиркорлар кам 
бўлиб, Ўзбекистон маҳсулотларини импорт 
қилувчи давлатлар икки-учта эди, холос.

Бугун эса Ўзбекистон қўшни мамлакат-
лар, Франция, Хитой сингари ривожланган, 
Туркия, Покистон, Ҳиндистондек юқори са-
лоҳиятли давлатлар билан ўзаро манфаатли 
алоқаларга эга. Бугун тадбиркорларимиз тўрт 
девор орасида ўзи билан ўзи овора эмас, дун-
ёнинг йирик бозорларига маҳсулот ва бренд-
лари билан кириб боряпти. Бу эса жаҳон иқ-
тисодиётидаги ўзгаришлар бизга ҳам таъсир 
ўтказиши муқаррарлигини билдиради. Чунки 
давлатимиз раҳбари қайд этганидек, Ўзбе-
кистон иқтисодиёти жаҳон иқтисодиётининг 
ажралмас қисмига айланиб бормоқда. Мам-
лакатимизнинг иқтисодий салоҳияти кўплаб 
халқаро ташкилотлар, давлатлар ва тузил-
малар томонидан эътироф этилаётир. Хусу-
сан, Гарвард университети таҳлилига кўра, 
охирги беш йилда “иқтисодий мураккаблик 
индекси”да Ўзбекистоннинг ўрни 25 поғона 
яхшиланган. Яъни 105-поғонадан 80-ўринга 
кўтарилган. 162 турдаги миллий маҳсуло-
тимиз “дунё бозорида рақобат устунлигига 
эга” деб баҳоланган. Шунингдек, Гарвард 
экспертлари фикрича, 2033 йилгача Ўзбе-
кистоннинг ўртача йиллик ўсиши 5,6 фоизни 
ташкил этиши кутилмоқда. Бу ўсиш суръати 
бўйича дунёда иккинчи ўриндир.

— Олтинсой туманидаги 54-умумтаъ-
лим мактабида ҳозир 80 дан ортиқ педагог 
фаолият юритади. Кейинги вақтларда олий-
гоҳларнинг мактабларга бириктирилиши 
тажрибаси ўз натижасини кўрсатиб, мактаб 
жамоаси ва ўқувчилар фаолиятида ютуқ-
лар кўзга ташланмоқда, — дейди мактаб 
директори Рашид Холиқулов. — Олийгоҳ 
профессор-ўқитувчилари мунтазам равишда 
мактабларга келиб, таълимдаги ўзгариш ва 
янгиликлар, хорижий тилларни ўқитишнинг 
замонавий услублари ҳақида маълумотлар 
беради, сўнгра фикр-мулоҳазаларни тинглай-
ди. Ўқувчилар билан ҳам индивидуал ишла-
нади. 

Профессор-ўқитувчилар ҳудуддаги 6 та 
мактабда бўлиб, мактаб жамоаси билан семи-
нарлар ташкил этмоқда. Уларда, аввало, таъ-
лим сифатини ошириш, хусусан, чет тиллар-
ни ўқитиш бўйича илғор тажрибалар ҳақида 
сўз юритилмоқда. 

Тўғри, бу борада бажарилаётган амалий 
ишлар эътироф этишга арзийди. Рақамли 
технологиялар вазирлиги ташкил этилиши, 
ҳар бир ҳудудда фаолият юритаётган IT парк-
лар, бепул ёки арзон курслар фаолияти йўлга 
қўйилгани, грантлар ва стипендиялар ажра-
тилаётгани, мутахассислар билан тинимсиз 
учрашувлар ўтказилиши соҳадаги ишлар-
нинг қанчалик кўламдор эканини кўрсатади.

Гап АТ тарғиботи ҳақида экан, бу бора-
даги саъй-ҳаракатларимизнинг кўриниши 
ҳақида гапириб ўтиш жоиз. Ушбу соҳа нима 
экани ва имкониятлари ҳақидаги умумий 
мазмундаги тушунтириш ишлари мунтазам 
олиб борилади. Унинг масофавий иш, юқори 
даромад манбаи ва эркин иш вақтига мос-
лашгани ҳақидаги тарғиботларга ҳам кўп гу-
воҳ бўламиз. Соҳада муваффақият қозонган 
инсонларнинг бугунги фаолияти ҳақидаги 
мисоллар кўрган кўзни қувнатади. Аммо ана 
шу кўзни қувнатадиган жойида яна бир нозик 
жиҳат ҳам борки, бу айнан шу соҳа ва унга 
қизиққан инсон ўртасида чегаранинг ҳосил 
бўлишидир. Чекка ҳудудлардаги ҳамма одам 
ҳам АT ҳақида чуқур тушунчага эга эмас-
лигини тўғри қабул қилиш керак. Шунинг 
учун ушбу соҳанинг афзалликларини тар-
ғиб қилиш, компьютер ёки телефон орқали 
яхшигина даромад топиш имкониятларини 
тушунтириш, қишлоқда яшаб ҳам АT орқали 

Унинг гапларидан амин бўлдимки, аслида, 
одамлар АTга қарши ёки бегона эмас, улар-
нинг аксарияти соҳани яхши тушунмайди, 
холос. Масала ахборот технологиялари ҳа-
қида эмас, биз уни қандай тарғиб қилаётга-
нимизда. Демак, бу ерда айб шундай қараш-
даги одамларда ҳам эмас, балки уни тарғиб 
қилаётганларда, аниқроғи, етарлича тарғиб 
қилолмаётганларда.

Сўнг ундан АТни ўрганишни қаердан ва 
нимадан бошлаш кераклиги ҳақида сўрай-
ман. Жавоби эса аввалги гапларидан ҳам қи-
зиқ:

— Одамлар АТни фақат дастурлаш деб 
ўйлайди, лекин ўзлари аллақачон ундан 
фойдаланиб келаётганини хаёлига ҳам кел-
тирмайди. Оддий мисол: телефонида Google 
қидирув тизимидан маълумот излаётган одам 
рақамли дунёда ишлашни ўрганиб бўлган ки-
шидир. У маълумот қидиришни ўрганмаяпти, 
ундан кейинги босқичларда ҳаракат қиляпти.

Tik-Tok, Telegram ёки Instagram ижтимоий 
тармоғига видео жойлаяпсан, дейлик — SMM 
устасининг иши ана шундай бошланади. Ке-
йинчалик ўз устида ишлаб, такомиллашиб 
бораверади. Кўп ёшлар телефонда расмга 
ёзув қўшиш, видеонинг ранги ё шаклини 
 ўзгартиришни билади. Дизайнерликнинг бош-
ланиши айнан шу.

Ҳозир кўпчиликнинг YouTube ижтимоий 
тармоғида саҳифаси бор. Гарчи  обуначилари 

ва томошабини саноқли бўлса-да, видео қир-
қиш, овозни монтаж қилишни билади. Ви-
деомонтажчилик, ҳатто видеомуҳаррирлик 
ҳам мана шу ишлардан бошланади. Ўқув кур-
сига борсангиз, дастлабки вақтларда сизга шу 
ва шунга ўхшаш кўникмалар ўргатилади.

Telegram ижтимоий тармоғида шахсий са-
ҳифаси борлар ҳақида ҳам шу гап: бу айнан 
интернет маркетинг соҳасидаги кўникманинг 
шаклланиб бўлганини билдиради. Унда кон-
тент менежери бўлиш имкони бор! Фақат 
унинг устида ишлаш, бир оз такомиллашти-
риш керак, холос.

Биз нималарнидир онлайн харид қилаёт-
ганимизда электрон тижоратнинг қандай 
ишлашини тушуниб бўлган бўламиз. Демак, 
ўзимиз ҳам бу ишни қила оламиз.

Бирор-бир ҳунар, масалан, тикувчилик 
ёки пайвандлашни яхшилаб ўрганиш учун 
ўртача 6 ой вақт кетади, дейлик. Агар одам 
ҳар куни 2 соатини АTни ўрганишга сарфла-
са, 6 ойда интернет орқали пул ишлай бошла-
ши мумкин, — деган эди суҳбатдошим.

Кейин бу гапларнинг исботини кўп кўр-
дим. Касб юзасидан турли мутахассислар 
билан гаплашишга, интервьюлар олишга 
тўғри келади. АТ соҳаси мутахассислари би-
лан гаплашиш ростдан ҳам қизиқ. Ўзининг 
ишини пухта билади, бошқалар билан иши 
йўқ. Кўпи алоҳида бир дунёда яшайдигандек 
туюлади менга.

Кузатишларимдан хулоса қилганман-
ки, кўпчилик дастурлаш, SMM ёки АTнинг 
бошқа йўналишлари учун, албатта, олий 
маълумот керак деб ўйлайди. Бироқ график 
дизайн, веб-дизайн, тестинг, дастурлаш, 
SMM каби соҳалар доим ҳам олий маълу-
мот талаб қилмаслигини хаёлига келтир-
майди. Ёки ахборот технологиялари билан 
шуғулланиш учун, албатта, инглиз тилидан 
хабардор бўлиш керак дейди. Бироқ график 
дизайн, мобил илова ишлаб чиқиш, веб-ди-
зайн каби йўналишлар чет тилини кўп ҳам 
талаб қилмаслигини билмайди. Ёки бу соҳа-
ларни ўрганиш учун, албатта, вилоят ва ша-
ҳар марказларига қатнаш, доимий пул тўлаш 
ёки бир неча йиллаб вақт ажратиш керак деб 
ҳисоблайди. Бироқ ижтимоий тармоқлар ва 
сайтларда пул талаб қилинмайдиган ресурс-
лар борлигидан бехабар.

Бу каби жиҳатлар ростдан ҳам кўп. Акса-
рият одамлар АTни фақатгина дастурлаш, тур-
ли мураккаб алгоритмлар, рақамлар, жуда кам 
одам тушунадиган формулалар йиғиндиси деб 

ўйлайди. Ҳолбуки, АT фақат кодлаш ёки код-
лар йиғиндиси эмас. Дизайн, маркетинг, ви-
деомонтаж, тестинг каби тушунчалар мазкур 
соҳанинг асосини ташкил қилади. АT билан 
шуғулланадиган одам математика ва инглиз 
тилини яхши билиш керак, деган қараш ҳам 
бор. Аслида, АT билан шуғулланишни бош-
лаш учун оддий тушунчалардан хабардорлик 
ва бир оз ҳаётий тажриба етарли. Дастурчи 
бўлиш учун бир нечта фанни қайта ўқиш, 10 
йиллаб вақт кетказиш керак деб хаёл қиламиз. 
Бу ишни ёшликда ўрганиш керак, энди кеч 
бўлди, тинчгина қора меҳнат қилиб юрганим 
яхши дейдиганлар ҳам топилади. Аммо ён-
атрофимизда 40-50 ёшда АTни ўрганганлар, 
узоғи 2-3 йилда яхши мутахассис бўлиб шакл-
ланганлар ҳам бор. Энг асосийси, биз хато қи-
либ қўйишдан қўрқамиз. Аммо исталган соҳа-
ни олиб кўринг, ўрганишни бошлаганда ҳамма 
ҳам хато қилади ва бу табиий ҳол. 

Ўзимча ўйлайман: АTни оддий тарғиб 
этиш учун нималар қилиш керак? Балки биз 
уни нотўғри тарғиб қилаётгандирмиз? Соҳа-
ни фақат кўп пул топиш йўли деб эмас, ҳаёт 
тарзимизнинг бир қисми сифатида тушунти-
ришимиз керакдир? АТ дастурлашгина эмас, 
турли касблар йиғиндиси эканини, қолаверса, 
бугун барча соҳада у борлигини кўрсатиши-
миз даркордир?

Бу саволларнинг амалий жавоби тахминан 
қуйидагича бўлади. 

Аввало, АT келажак касби эканини ту-
шунтириш лозим. Камбағалликдан чиқиб 
кетишнинг энг яхши йўлларидан бири АT 
эканини оддий ва содда усулда тарғиб қилиш 
талаб этилади.

Қишлоқда яшаб туриб, у орқали бой бўл-
ганлар, яхши яшаётганлар ҳақида мақола-
лар, интервьюлар, жонли очерклар тайёрлаш 
мумкин. Одамларнинг хаёлида “Шу одам 
уддалабдими, мен ҳам қила оламан!” деган 
тушунчани пайдо қилишимиз керак. Ёки 
АTни ўрганиб, бозорда ишлашдан воз кеч-
ганлар, савдо-сотиқни тўхтатганлар билан 
гаплашиш, суҳбатлар уюштириш ҳам самара 
беради.

Ёшлар ўзига ўхшаганлардан андоза ола-
ди. Шунинг учун реал ҳаётдаги муваффа-
қиятли мисолларни келтириш муҳим. АT 
орқали камбағалликдан чиқиб кетган инсон-
ларнинг тарихи бошқалар учун ҳам зарур. 
Соҳа мутахассислари қанча даромад топиши 
мумкинлигини тушунтириш ҳаммани қизиқ-
тиради. 

АT биз қила олмайдиган юмуш эмас, бал-
ки айни вақтда қилаётган ишимиз эканини 
тушунтира олсак, мақсадимизга бирмунча 

эришган бўламиз. Юқорида таъкидлагани-
миздек, биз АT ҳақидаги бошланғич билим 
ва кўникмаларга аллақачон эгамиз. Қўлимиз-
даги телефонда кўп функцияларни бажара 
оламиз: сайтларга кирамиз, ижтимоий тар-
моқлардаги саҳифаларимизга турли медиа 
маҳсулотларни жойлай оламиз ва ҳоказо. 
Лекин буларнинг ўзи ҳам АT эканини, айнан 
унинг бир қисмилигини билмаймиз ёки би-
лишни кўп ҳам истамаймиз.

Яқинда иш билан банкка бордим. Навба-
тимни кутиб ўтирибман. Ёнимдаги ёшгина 
йигит ноутбугини очиб, нималардир қилиб 
ўтирибди. Навбат кутаётганлар, ўша йигит-
дан бошқа барча телефон титкилаб ўтириб-
миз.

— Дастурчимисиз? — сўрайман ундан.
— Йўқ, “айтишник”ман, — деб бепарво 

жавоб берди у.
— Ие? Бу нима дегани?
— Дастурчи эмасман. Лекин шу соҳада 

ишлайман.
— “Айтишник” бўлсангиз, давлат хизмат-

лари, банк ишларининг ҳаммасини интернет 
орқали қила оласиз. Нега бу ерда навбат ку-
тиб ўтирибсиз?

— Валюта сотиб олгани келдим. Бунинг 
учун банкка келиш шарт. Лекин сиз, қўлин-
гиздаги қоғозга қараганда, кредит тўлагани 
келгансиз. Сиз келишингиз шарт эмас эди. 
Уйда ёки ишхонада ўтириб, телефон орқали 
тўлай олардингиз.

— Кредит эмас, бўлиб тўлаш.
— Униям телефон орқали тўласа бўлади. 

Ҳисоб рақами борми, бўлди-да.
Ўзини Сардор деб таништирган йигит 

менга давлат хизматларидан электрон фой-
даланиш билан қанча вақт ва пулни тежаш 
мумкинлигини оддийгина қилиб тушунтириб 
берди:

— my.gov.uz платформаси орқали жуда 
кўп давлат хизматларидан фойдаланса бўла-
ди. Лекин кўпчилигимиз ҳали ҳам бу плат-
формадан фойдаланишни билмаймиз. Одам-
лар қанчадир пулини ва ярим кун-бир кунлаб 
вақтини сарфлаб, давлат хизматлари маркази 
ёки ташкилотлар эшигида навбатда туради.

— Одамлар АTдан эмас, нотаниш нарса-
дан ҳайиқмасмикан? Яъни “мен нотўғри ба-
жараман”, “хато қилиб қўйишим мумкин”, 
“мен буни тушунмайман” деган фикрлар ту-
файли ундан фойдаланмас, балки?

Йигит норози қиёфада бир қараб қўйиб, 
гапида давом этади:

— Бунисиям тўғри. Одамларга маълу-
мотни нотўғри киритиб қўйса, муаммо пай-
до бўладиган ё жарима қўлланадигандек ёки 
қоғоз шаклидаги ҳужжатни қўлга олмаса, у 
ҳақиқий эмасдек туюлади. Атрофдагилари 
фойдаланмаса, у ҳам тинчгина фойдаланмай 
қўя қолади. Энг осони бориб ёрдам сўраш 
ёки кимдир шу ишингизни қилиб бериши 
бўлади. Қаранг, my.gov.uzдан фойдаланиш 
Telegram ёки Facebook ишлатишдан кўра 
мураккаб эмас. Қўлингизда смартфон ва 
интернет бўлса, давлат идорасига бораве-
ришингиз шарт эмас. Буни бир марта ўрган-
сангиз, кейин 10 марта вақтингиз тежалади.

— Балки my.gov.uzни ҳам Telegram ёки 
Facebook кабиларга ўхшатиб соддалаштириш 
керакдир? Платформанинг кўриниши мурак-
кабдир, рўйхатдан ўтиш, функцияларни ту-
шуниш борасида қийинчиликлар бордир? 

— Мен айнан бу йўналишда ишламайман. 
Лекин сиз айтган ишларни ҳам қилса бўлади. 
Одамлар my.gov.uzга кириб, қидириб ўтир-
май, Telegram ёки шунга ўхшаш қулай мобил 
иловада ишини тез бажара олса, кўп маълу-
мот талаб қилмайдиган автоматлаштирилган 
тизим яратилса, бу жуда яхши бўлади. Дас-
турчилар бу жиҳатини ҳам ўйлаётгани аниқ.

Шу билан суҳбатимиз тугади. Сардорнинг 
айтганлари кўпимиз биладиган, аммо эъти-
бор бермайдиган гаплар. 

Энди эса мавзунинг кўлами кенгая бош-
лайди.

Профессионал АT мутахассислари яхши 
даромад топиши маълум. Лекин бошланғич 
мутахассислар, соҳани янги ўрганаётганлар 
қачон даромадга чиқа бошлайди?

Қайси йўналишда қанча вақтда пул ишлай 
бошлаш мумкин?

Япония қандай қилиб улкан технологик 
давлатга айланди? 

Ҳиндистон қанча вақтда АT конвейери 
бўла олди? 

Бу тажрибалар биз учун жуда муҳим ва 
долзарб. Бироқ булар алоҳида тўхталиш, 
алоҳида таҳлил қилиниши зарур бўлган 
мавзулар.

ПРОФЕССОР  МАКТАБДА  ДАРС  ªТМО¯ДА
Сурхондарё вилоятида мактабгача, мактаб ва олий таълим 
муассасалари ҳамкорлигини ривожлантириш, улар 
ўртасидаги интеграцияни янада мустаҳкамлаш масаласига 
алоҳида эътибор қаратилмоқда. Хусусан, Олтинсой 
туманидаги таълим сифати нисбатан паст мактабларга 
вилоятдаги олий таълим муассасалари бириктирилиб, 
уларда ўқитувчиларнинг сифат таркибини яхшилаш, 
таълим-тарбия жараёнларини самарали йўлга қўйиш 
бўйича тажриба ишлари бошланган. 

— Ҳамкорликдан кўзланган мақсад ҳам 
умумтаълим мактаблари фаолиятини тако-
миллаштириш, ўқитувчиларнинг касбий ва 
педагогик маҳоратини, ўқувчиларнинг илм-
фан ва касб-ҳунарга қизиқишини ошириш, 
олий таълим муассасалари ва умумтаълим 
мактаблари ўртасидаги ўзаро ҳамкорлик 
алоқаларини мустаҳкамлаш, мактабларга 
 амалий ва услубий ёрдам кўрсатиш ҳисобла-
нади. Аввалига тажриба сифатида бошлан-
ган иш бугун самарасини беряпти, — дейди 
 ТерДУ ўқитувчиси Отабек Рашидов.

Мамлакатимизда таълим сифатини оши-
риш учун барча имкониятлар ишга соли-
наётгани келгусида мевасини бермасдан 
қолмайди. Мактабларга, шунингдек, таниқли 
олимлар, тадқиқотчилар ҳам бориб, илмий 
фаолияти билан ўртоқлашмоқда. Ёшларни 
таълимга, илмга қизиқтирмоқда. 

Олтинсойлик Абдумалик Ўрозов мактаб-
ни битириш арафасида иккиланиб турганда, 

олийгоҳ ўқитувчилари сабоқлари ортидан 
Термиз давлат муҳандислик ва агротехноло-
гиялар университетида таҳсил олишни тан-
лади. Вилоятда иккинчи университет сифа-
тида иш бошлаган бу олий таълим даргоҳи 
бугунги кунда чин маънода нуфузли илм мас-
канларидан бирига айланиб боряпти. 

— Бугун ҳеч бир соҳа ривожини илм-
фан ютуқларисиз тасаввур этиб бўлмайди. 
Шу боис, мамлакатимизда турли соҳаларда 

илмий изланишлар қилаётган тадқиқотчи-
лар, олимлар қўллаб-қувватланиб, илмий 
фаолияти учун зарур шароитлар яратиб 
бериляпти, — дейди университет ўқитув-
чиси Мустафоқул Ўрозов. — Олимлар бе-
рилаётган имкониятлардан оқилона фой-
даланиб, қишлоқ хўжалиги бўйича қатор 
тадқиқотларини амалиётга жорий этмоқда. 
Профессор-ўқитувчиларимиз, мустақил тад-
қиқотчилар ва талабалар билан биргаликда 

 мева-сабзавотчилик йўналишида ўзига хос 
янгиликларга қўл урган. 

Ҳозирги кунда Сурхондарёда бодомни ма-
ҳаллийлаштириш бўйича олимлар томонидан 
қатор тадқиқотлар олиб борилмоқда. Асосан, 
маҳаллий иқлим ва ҳудудий шароитларга мос 
келадиган бодом турларини танлашга алоҳи-
да эътибор қаратилган. Айни пайтда мавжуд 
тажриба участкасида бодомнинг 4 тури ма-
ҳаллийлаштирилмоқда. 

Сурхондарёда анор турларини ҳам кўпай-
тириш ва маҳаллий ҳудудларга мослашган 
навларни яратиш бўйича қатор тадқиқотлар 
олиб борилмоқда. 

Изланишлар давомида анор турларини 
кўпайтириш усуллари, шу жумладан, веге-
татив кўпайтириш ва бир қатор агротехник 
тадбирлар орқали уларнинг ривожланиши-
ни яхшилашга эътибор қаратиляпти. Барча 
кўникмалар тажриба далаларида амалиётга 
татбиқ этилмоқда. 

Воҳада ўзлаштирилган қумли ерларда 
деҳқончилик қилиш учун ҳам тажрибалар 
ўтказилмоқда. Қум барханлари суғорила-
диган ерлар тоифасига кирмайди. Олимлар 
бундай ерларда қандай деҳқончилик қилиш 
мумкинлигини ўрганяпти. Тажрибалар на-
тижасида қум барханларида етиштирилади-
ган ўсимликлар ва уларнинг ривожланиши 
ҳақида қимматли маълумотлар олиш мақсад 
қилинган.

Мактаб ва олий таълим ўртасидаги уз-
вийлик ортидан ўқувчиликдан талабаликка, 
талабаликдан илмий фаолиятга ёниб кираёт-
ганлар сафи ортиб боряпти. Умр йўлини илм 
йўли билан чоғиштирган ҳолда иқтидорлар 
сони кўпайиб бораётгани ҳам бор гап. Бунга 
сабаб ёшлар сиёсатига давлат даражасида энг 
устувор масала сифатида қаралаётганидир.

Келажакни ёшлар белгилайди. Кейинги 
йилларда таълимга алоҳида эътиборнинг 
негизида бугунги таҳликали ва шиддатли 
замонда ватанпарвар, билимли, кенг дунё-
қарашли авлодни шакллантиришдек мақсад 
мужассам. Муҳими ҳам шу, аслида.  

Сарвар ТЎРАЕВ, 
“Янги Ўзбекистон” мухбири

Дадахон МУҲАММАДИЕВ,
журналист

Кўпчилигимиз АT (ахборот 
технологиялари) деганда, 
бизга бегона, узоқдаги қўл 
етмас соҳани тушунамиз. Аммо 
ён-атрофимиз, қилаётган 
ишларимиз, кундалик 
турмушимиз шу соҳа билан 
чамбарчас боғланиб кетганини 
эътибордан четда қолдирамиз. 
Бу соҳани халқимиз орасида 
тарғиб қилиш, маъно-
мазмунини тушунтириш 
ишлари бир оз оқсаётгандек, 
назаримизда.

пул топиш мумкинлигини мисоллар билан 
кўрсатиб бериш керак.

Икки йилча аввал шу мавзуда дастурчи 
дўстим билан суҳбатлашиб қолгандик. Ўшан-
да у қизиқ гапларни айтганди:

— Бизнинг аксарият одамлар онгида бой 
бўлиш учун, албатта, қора терга ботиб ишлаш 
керак, деган тушунча бор. Яъни бозорда савдо 
қилишинг, бизнес ёки ишлаб чиқариш қили-
шинг керак, деган фикр. Лекин жисмоний меҳ-
нат бойлик эмас, тирикчилик йўли, холос.

Қарасам, гапида жон бордай. Фикрига 
қўшилиб-қўшилмай турганимни, аммо қизи-
қаётганимни кўриб давом этди:

— Бу эскича қараш, лекин ҳалигача жуда 
кенг тарқалган. Одамлар бой бўлиш учун жис-
моний меҳнат қилиш шарт деб ўйлайди. Чун-
ки илгари фақат шу йўл бор эди. Бугун дунё 
ўзгарди — ақлий меҳнат, технологиялар асо-
сий бойлик манбаи бўлди. Мана қара, бизнес 
очиш ёки бозорда савдо қилиш учун катта пул 
ва таваккалчилик керак. Ҳаммадаям шунақа 
имконият бор деб ўйлайсанми? Хўп, бизнес ё 
савдо бошладинг ҳам дейлик. Аммо бир кун-
да 24 соатдан кўп ишлай олмайсан. Вақтинг, 
кучинг чекланган. Дастур ёзсанг-чи? Бир мар-
та ёзсанг, минг марталаб ишлайверади. Ёки 
видеокурс тайёрлайсан — йиллар давомида 
сотилаверади. Веб-сайт яратиш ёки дизайн 
қилиш ҳам шундай: бир марта ишлаб чиқиб, 
доимий даромадни йўлга қўйса бўлади.

АХБОРОТ  ТЕХНОЛОГИЯЛАРИ 
¯ªЛ  ЕТМАС  СО²А  ЭМАС

Замонавий дунёда ақлий 
меҳнат ҳам бойлик манбаи 

эканини тушунишимиз керак

УШБУ МАҚОЛАНИ ҚОРАҚАЛПОҚ 
ТИЛИДА ҲАМ ЎҚИШ УЧУН 

QR-КОДНИ СКАНЕР ҚИЛИНГ!

Ўзимча ўйлайман: АTни оддий тарғиб этиш 
учун нималар қилиш керак? Балки биз уни 
нотўғри тарғиб қилаётгандирмиз? Соҳани фақат 
кўп пул топиш йўли деб эмас, ҳаёт тарзимизнинг 
бир қисми сифатида тушунтиришимиз керакдир? 
АТ дастурлашгина эмас, турли касблар йиғиндиси эканини, қолаверса, 
бугун барча соҳада у борлигини кўрсатишимиз даркордир?



ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ  

УЧУН МАЗКУР QR-KODНИ СКАНЕР ҚИЛИНГ.

МАЪНАВИЯТ

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-446.

36811 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 

Шу маънода, Президентимизнинг яхши 
қўшничилик сиёсатини халқона удум ва анъ-
аналарга содиқлик намунаси дейишга етарли 
асосимиз бор. Тенг ҳуқуқли ва дўстона муно-
сабатга асосланган бундай сиёсат халқлари-
миз манфаатига хизмат қилмоқда.

2016 йилдан бери Марказий Осиё давлат-
лари, жумладан, Ўзбекистон ва Қирғизис-
тон ўзаро ҳамкорликни ривожлантириш ва 
мустаҳкамлашга катта эътибор қаратмоқда. 
Ушбу яқин ҳамкорлик тарихий илдизлар, 
умумий анъана, дин, тил ва маданиятга асос-
ланади, албатта. Давлатларимиз ўртасида 
ҳамкорликнинг янги даври бошлангани бугун 
ҳар қадамда кўзга ташланиб, халқларимиз 
турмушида акс этяпти. Йиллаб бир-бирини 
кўришга муштоқ бўлган қон-қариндошлар 
энди бир-бирининг уйига эмин-эркин бориб 
келяпти. 

Шу вақтгача, очиғи, бундай имконият йўқ 
эди. Чегараларимиз ёпилган, қондош, бир 
минтақа халқлари визасиз чегарадан нарига 
ёки берига ўта олмасди. Бундай ёт қараш, 
бегона кўриш, аввало, оддий одамлар ҳаёти 

учун муаммо туғдирарди. Ахир мана шу че-
гарадан ўтиш азоби туфайли икки давлатда 
ажралиб қолган қариндошлар тўй-маърака-
ларда бир-бирини йўқлай олмасди. Битта қўй 
ё эчки чегарадан ўтиб кетгани ёқалашишгача 
сабаб бўлгани ҳам Марказий Осиёнинг яқин 
тарихидаги аччиқ ҳақиқат. Бугун барчаси 
мутлақо бошқача. Ҳозир нафақат тўй ва аза 
учун, балки шунчаки саёҳат учун ҳам Марка-
зий Осиё халқлари бемалол бир-бириникида 
меҳмон бўляпти.

Айниқса, Ўзбекистон ва Қирғизистон ўр-
тасидаги муносабатлар тарихан ягона мин-
тақа доирасида шаклланиб боряпти. Сўнгги 
йилларда давлатлар ўртасидаги сиёсий, иқти-
содий, маданий ва бошқа соҳалардаги икки 
томонлама муносабатлар ҳамда дипломатик 
алоқалар тобора мустаҳкамланмоқда. Шу-
нингдек, давлатларимиз кўплаб халқаро ва 
минтақавий ташкилотларнинг фаол аъзолари.

Икки мамлакат ҳамкорлиги ҳозир ҳуқу-
қий жиҳатдан мустаҳкам пойдеворга эга. 
Давлат парламентлари томонидан ратифика-
ция қилинган 200 дан ортиқ ҳужжат савдо, 
иқтисодиёт, фан, таълим, туризм, транспорт, 
тиббиёт, маданият ва бошқа соҳаларни қам-
раб олган. Муҳим ҳужжатлар қаторига Аба-
дий дўстлик тўғрисидаги шартнома, Страте-
гик ҳамкорлик, дўстлик, яхши қўшничилик 
ва ишончни мустаҳкамлаш декларацияси 
киради. Ушбу келишувлар икки томонлама 

 муносабатларни янада ривожлантириш учун 
зарур барча шароитларни яратади. 

— Ўзбекистон ва Қирғизистон мада-
ний-гуманитар соҳадаги ҳамкорликни ҳам 
ривожлантириб бормоқда, — дейди Чингиз 
Айтматов номидаги халқаро Иссиқкўл фору-
ми вице-президенти Динара Жумабоева. — 
Ўзбекистонда 6 та Қирғиз маданий маркази 
ва қирғиз тилида таълим бериладиган 50 дан 
ортиқ мактаб фаолият юритмоқда. Андижон 
давлат педагогика институтида қирғиз фило-
логияси факультети мавжуд. Икки давлат ҳу-
куматлари маданият ва туризмни ривожлан-
тириш мақсадида турли тадбирлар ўтказиш 
ва қўшма делегациялар иштирокини таъмин-
лашга катта эътибор қаратмоқда.

Умуман олганда, давлатларимиз ўртасида-
ги ҳамкорлик дўстлик ва яхши қўшничилик 
тамойилларига асосланиб, ҳар томонлама 
мустаҳкамланмоқда. Давлатлар нафақат ҳо-
зирги даражадаги дўстона ва стратегик ҳам-
корликни сақлаб қолиши, балки уни янада 
ривожлантириши давр талабидир.

Яқинда Ўзбекистон, Тожикистон ва Қир-

ғизистон давлат етакчиларининг Хўжандда 
бўлиб ўтган уч томонлама учрашуви мамла-
катларимиз тотувлиги рамзи, тараққиёт пил-
лапояларидан илдамроқ одимлаш йўлидаги 
залворли қадам, катта тарихий аҳамиятга эга 
воқеа сифатида эътироф этилди. Шу йил 31 
март куни уч мамлакат давлат чегаралари ту-
ташган жойда қад ростлаган Дўстлик стеласи 
эса абадий дўстлигимиз нишонаси сифатида 
бугунги тарихий воқеалар узоқ йиллар уну-
тилмаслигига замин яратади.

* * *
Шу кунларда юртимизда Қирғизистон 

Ёзувчилар уюшмаси делегацияси меҳмон бў-
либ турибди. Давлатимиз раҳбарининг 2023 
йил 26-27 январь кунлари ушбу мамлакатга 
давлат ташрифи чоғида кўплаб келишув-
ларга эришилган эди. Улар орасида маданий 
алоқалар алоҳида ўрин тутади. Зеро, адабиёт 
ва санъат дилларни дилларга боғлайди. Шу 
боис, келишувлар ижросини таъминлаш учун 
“йўл харитаси” тасдиқланган. Қирғиз ижод-
корларининг ташрифи ана шу вазифалар иж-
роси доирасида уюштирилди. Кун тартиби-
дан ўрин олган адабий-маърифий тадбирлар 
халқларимизнинг мақсади, эзгу нияти, ада-
биёти ва тили муштарак эканини яна бир бор 
намойиш қилди.

Дастлаб меҳмонлар Мирзо Улуғбек номи-
даги Ўзбекистон Миллий университетидаги 

“Чингиз Айтматов ва Ўзбекистон” доимий 
экспозицияси билан таништирилди. Сўнг 
“Чингиз Айтматов — туркий оламнинг уму-
мий ифтихори” халқаро анжумани бўлиб ўтди.

Халқимиз буюк адиб Чингиз Айтматов-
нинг Ўзбекистон билан Қирғизистон ўртаси-
даги қардошлик ришталарини ривожланти-
риш ва мустаҳкамлашга қўшган ҳиссасини 
доим ёдда сақлайди. Зеро, йирик жамоат ар-
боби, улуғ ёзувчи халқларимиз ўртасидаги 
тинчлик ва тотувликни сақлаш, дўстлик ва 

ҳамжиҳатлик муҳитини мустаҳкамлаш, ада-
бий ва маданий алоқаларни ривожлантириш-
га беқиёс ҳисса қўшган.

Ўзбекистон Республикаси Президенти-
нинг 2018 йилдаги “Буюк адиб ва жамоат 
арбоби Чингиз Айтматов таваллудининг  
90 йиллигини кенг нишонлаш тўғрисида”ги 
қарорига биноан, адиб юбилейини ўзбекис-
тонликлар ҳам қирғиз халқи каби кўтаринки 
кайфиятда нишонлагани, пойтахтимиз мар-
казий кўчаларидан бирига номи берилиб, 
ҳайкали ўрнатилгани ҳам адибга юксак эҳти-
ром намунасидир.

Туркий тилли давлатлар ҳамкорлик кен-
гаши 2022 йилда Алишер Навоий номидаги 
халқаро мукофотни таъсис этди ва Ўзбекис-
тон Чингиз Айтматов номзодини ушбу му-
кофотга кўрсатди. Шу тариқа улуғ ёзувчи 
халқаро мукофотнинг биринчи совриндори 
бўлди. Бунинг барчаси икки халқ дўстлиги-
нинг яна бир исботидир.

Жаҳонда асарлари энг кўп ўқиладиган 
адибнинг порлоқ хотирасига бағишланган 
анжуманда икки халқ ўртасидаги адабий ало-
қалар тобора кенг тус олаётгани, Чингиз Айт-
матов ижоди халқларимиз дўстлиги ва ҳам-
жиҳатлик тимсоли экани алоҳида эътироф 
этилди. Унинг асарларида тараннум этилган 
эзгулик ғояси умрбоқий, адиб яратган халқ-
чил адабий қаҳрамонлар образи бутун туркий 
халқлар дунёқараши ва характери учун хос 
экани таъкидланди.

Анжуманда иштирокчилар томонидан 
Чингиз Айтматов таваллудининг 100 йилли-
гини жаҳон миқёсида нишонлаш ва 2028 йил-
ни “Чингиз Айтматов йили” деб аташ бўйича 
БМТга таклиф жўнатишга келишиб олинди.

Шунингдек, нуфузли анжуман доирасида 
Роза Айтматованинг “Хат келди”, Қанибек 
Имоналиевнинг “Қирғизнома” китоблари-
нинг ўзбекча нашри тақдимоти ҳам бўлиб 
ўтди. Чингиз оғанинг синглиси Роза Айт-
матова “Хат келди” китобида Айтматовлар 
 оиласининг яна бир вакили — адибнинг 

 укаси Илгиз Айтматовнинг ўсмирлик йилла-
ри ҳақида ҳикоя қилади. Унда атоқли ёзувчи-
нинг ёшлик йиллари ҳақида қимматли маълу-
мотлар келтирилган.

Қанибек Имоналиевнинг китоби қирғиз 
халқи менталитети, характерини очиб беради-
ган қисқа ҳаётий ҳикоялардан иборат. Адиб бу 
асар орқали қирғиз халқи бошидан кечирган 
тарихий жараёнларни ҳаққоний тасвирлаб, 
уларга инсоний, руҳий ва фалсафий нуқтаи 
назардан ёндашган. Муаллиф ўз китобида та-

рихий воқеаларни ижодий қайта ишлаб, замо-
навий ўқувчи дунёсига яқинлаштирган.

Кун давомида меҳмонлар Абдулла Қоди-
рий ижод мактабида адибнинг “Ўткан кун-
лар” романи қирғизча нашри тақдимотида 
иштирок этди. Шунингдек, Абдулла Қодирий 

уй-музейи, адиб яшаган муҳит билан таниш-
ди, ижодхонасида ҳаёти ва ижоди ҳақида суҳ-
бат қурди.

Қирғизистонлик адиблар Жиззах ва Са-
марқанд вилоятларида ҳам бўлиши кўзда ту-
тилган.

* * *
2019 йили Тошкентда Ўзбекистон Ёзув-

чилар уюшмаси ва Қирғизистон Миллий 
Ёзувчилар уюшмаси ўртасида ҳамкорлик ме-
морандуми имзоланган эди. Икки томонлама 
адабий алоқалар ривожига хизмат қилаётган 

— Мамлакатимизда “Адабий дўстлик — абадий дўстлик” деган 
ғоя юксак мақомга кўтарилди, — дейди Ўзбекистон Ёзувчилар 
уюшмаси раиси, халқ шоири Сирожиддин Саййид. — Ўтган қисқа 
муддатда туркий давлатларнинг ёзувчилар уюшмаси тузилмалари 
билан кенг кўламли ҳамкорлик йўлга қўйилди. Дунё миқёсида 
танилган адиб Султон Раев чин маънода ўзбек халқининг ҳам 
ёзувчисидир. Унинг ўзбек тилида чоп этилган “Танланган асарлар” 
китоби адабиётимиз хазинасидан мустаҳкам ўрин олади.

Халқимизда “Қўшнидан ёлчиган” деган пурмаъно ибора бор. 
Буни “Ҳовли олма, қўшни ол”, “Ён қўшни — жон қўшни”, “Қўшнинг 
тинч — сен тинч” каби мақолларнинг лўнда ифодаси дейиш 
мумкин. Азалдан юртимизда яхши қўшничилик анъаналари 
ривожланган. Унинг энг олий намунаси инсоннинг ўзига раво 
кўрган бирор яхши нарса (қувонч, тансиқ таом, дарахтнинг 
нишона ҳосили, рўзғор ва турмушдаги бирорта ортиқча буюм)ни 
қўшнига илинишдир. Ҳатто оғир, синовли кунларда ҳам қўшнилар 
бир-бирига суянади, ўз ҳолига ташлаб қўймайди.

ҳужжат доирасида қатор учрашув, мулоқот ва 
ташрифлар амалга оширилмоқда.

2022 йилда нашр этилган “Туркий адабиёт 
дурдоналари” 100 жилдли асарлар мажмуаси-
нинг 9 жилди қирғиз адабиётига бағишланган. 
Буни қирғиз ижодкорлари ўзларига юксак 
ҳурмат намунаси сифатида қабул қилди. Тўп-
ламда қирғиз адабиётининг мумтоз вакилла-
рию ҳозир ижод билан шуғулланаётган шоир 
ва ёзувчиларига алоҳида эътибор берилган. 
Тугалбой Сидиқбековнинг “Кўк ялов”, Тўлан 
Жўлдўшиевнинг “Манас”, Қосим Сулаймо-
новнинг “Ваҳшийлар салтанати” романлари 
мажмуа учун махсус таржима қилинган.

— Ўзбекистон Президентининг Марка-
зий Осиё давлатларини яқинлаштиришга 
қаратилган сиёсати нафақат халқ дипло-
матияси, балки минтақа етакчилари ўрта-
сидаги ҳамкорлик стратегиясининг мазму-
нини белгилаб бермоқда, — дейди Қирғиз 
Республикасида хизмат кўрсатган маданият 
арбоби, Қирғизистон, Ўзбекистон ва Озарбай-
жон Ёзувчилар уюшмалари аъзоси Бегижон 
Аҳмедов. — Бу ғоя минтақа халқлари томо-
нидан ҳам чин қалбдан қўллаб-қувватлан-
моқда. Ушбу жараёнда зиёлилар — ижодкор-
лар, олимлар, мутафаккирлар, журналистлар, 
театр ва кино арбоблари энг муҳим маънавий 
кўприк вазифасини бажариши керак. Шундай 
бўл япти ҳам. Чингиз Айтматов, Тўлаган Қо-
симбеков, Мар Бойжиев, Мурза Ғапаров син-
гари иқтидорли қирғиз ёзувчилари асарлари 
ўзбек дўстларимиз томонидан севиб ўқилга-
ни ҳам руҳиятимиз, қарашларимиз яқинлиги 
белгиси. Ўтган йили атоқли ёзувчи, давлат 
ва жамоат, маданият арбоби, моҳир дипломат 
Султон Раевнинг “Танланган асарлар”и ўзбек 
тилида чоп этилгани ҳам фикримизни исбот-
лайди 

Дарвоқе, Ўзбекистон Ёзувчилар уюшма-
си томонидан Халқаро ТУРКСОЙ ташкило-
ти бош котиби, Қирғизистон халқ ёзувчиси, 
давлат ва жамоат арбоби, Ўзбекистон Ёзув-
чилар уюшмасининг фахрий аъзоси Султон 
Раевнинг “Танланган асарлар” китоби ҳақида 
алоҳида тўхталмасак бўлмас.

— Мамлакатимизда “Адабий дўстлик — 
абадий дўстлик” деган ғоя юксак мақомга 
кўтарилди, — дейди Ўзбекистон Ёзувчилар 
уюшмаси раиси, халқ шоири Сирожиддин 
Саййид. — Ўтган қисқа муддатда туркий 
давлатларнинг ёзувчилар уюшмаси тузилма-
лари билан кенг кўламли ҳамкорлик йўлга 
қўйилди. Дунё миқёсида танилган адиб Сул-
тон Раев чин маънода ўзбек халқининг ҳам 

ёзувчисидир. Унинг ўзбек тилида чоп этилган 
“Танланган асарлар” китоби адабиётимиз ха-
зинасидан мустаҳкам ўрин олади.

Султон Раевнинг “Танланган асарлар”и 
Ўзбекистон Ёзувчилар уюшмаси ҳомийли-
гида чоп қилинган бўлиб, унга адибнинг 
“Тўфон” романи, “Қуёш тутилган кунда” 
номли қиссаси, бешта саҳна асари, ўнга 

яқин ҳикояси киритилган. Асарларни қирғиз 
тилидан Аҳмаджон Мелибоев, Зуҳриддин 
Исомиддинов, Жаббор Эшонқул, Авлиёхон 
Эшон, Дилфуза Қаршибоева, Ҳилола Аб-
дусаломова, Эркин Бойназаров, Абдуғани 
Абдуғафуров каби адиб ва таржимонлар она 
тилимизга ўгирган.

— Қирғиз юртида ўзбеклар орасида ул-
ғайганман, — деган эди китоб тақдимоти 
маросимида Султон Раев. — Ўзбек тили 
менга она сути билан кирган тилдир. Бугун 
Ўзбекистонда Президент Шавкат Мирзиёев 
ташаббуси билан оламшумул ўзгаришлар юз 
бермоқда. Ўзбекистон эришаётган ютуқлар 
бу мамлакатда кечаётган улкан янгиланиш 
жараёнларининг амалий натижаси. Ўзбекис-
тон дунёнинг ривожланган давлатлари билан 
бўйлашмоқда. Буюк Соҳибқирон Амир Те-
мур даврида бу диёр қанчалик шон-шавкат-
га бурканган бўлса, ҳозир ҳам Ўзбекистон 
шунчалик юксакка интилмоқда. Буларнинг 
замирида Президент Шавкат Мирзиёев-
нинг адабиёт, маънавият, маърифатга бўлган 
 эътибори турибди. Бугун мен учун қувонар-
ли кун. Китобим Алишер Навоий тилида чоп 
этилди. Камтарона меҳнатларимнинг юксак 
эътирофи учун чин қалбимдан миннатдорлик 
билдираман. 

Туркий халқларнинг фахри ва ифтихори 
бўлган Чингиз Айтматов ўз вақтида одамзод-
ни инсонийлик мақомига қайтариш бугун-
нинг ҳал қилувчи вазифасидир, деб бонг ур-
ган. Тақдимотда ўзбек адиблари томонидан 
Султон Раев ўз устозининг моҳияти тобора 
ортиб бораётган мана шу ўгитини қалбига жо 
этган ҳолда, ноёб инсоний туйғуларни баланд 
пардаларда тараннум этиб, замонамизнинг ер 
юзини, одамзод қалбини маънавий тўфон-
лардан асраш учун меҳр-оқибат, яхшилик, 
муҳаббат ва адолат, одоб ва ор-номус каби 
азалий қадриятларни қатъият билан ҳимоя 
қилиб келаётган забардаст адиби экани таъ-
кидланди.

* * *
Қирғиз халқи билан маданий алоқала-

римиз, маданият кунларининг аҳамияти 
ҳақидаги фикрларимизни бир мақолага 
сиғдириб бўлмайди. Шу ўринда Чингиз 
Айтматовнинг қуйидаги фикрларини кел-
тирсак: “Қадимий ўзбек маданияти ўзи-
нинг ажойиб ютуқлари билан азалдан ҳам 
машҳур. Ўзбеклар Ўрта Осиёда тенги йўқ 
ирригатор, деҳқон сифатида танилган. Ўз-
бек меъморлари фусункор Самарқанд, Бу-
хорони бунёд этдилар. Ўзбек халқи ораси-
дан ўрта асрнинг машҳур астроном олими 
Улуғбек, шоир Алишер Навоий етишиб 
чиқди... Византия маданияти ривожида 
римликлар қандай роль ўйнаган бўлсалар, 
ўзбеклар ҳам Ўрта Осиё халқлари мадания-
тига ана шундай таъсир ўтказдилар”.

Бугун Ўзбекистон ва Қирғизистон ўр-
тасидаги ҳамкорлик муносабатлари та-
рихий жиҳатдан чуқур илдиз отиб, икки 
халқнинг маданий, иқтисодий ва сиёсий 
ҳаётининг ажралмас қисмига айланди. Ма-
даният, санъат, адабиёт, таълим ва туризм 
соҳасидаги алоқаларимиз давлатларимиз 
ўртасидаги муносабатларни янада ривож-
лантиришнинг муҳим пойдевори бўлиб қо-
лаверади. 

Шундай ўйлар билан ишга келаётганимда 
йўлимни ёши олтмишдан ошган киши тўсди. 
Ёнида ўзи тенгқур аёл. Елкага осиб олган са-
фархалтаси ва юз-кўзидан уларнинг меҳмон 
эканини билиш қийин эмасди. Бояги киши 
менга жуда таниш сухан билан Амир Темур 
музейи ва хиёбони қаерда эканини сўради. 
Уларга йўл кўрсатиб, қаердан экани билан қи-
зиқдим. Тахмин қилганимдек, қўшни Қирғиз 
Республикасидан келган сайёҳлар экан. Чол-
кампир кексайганда бир саёҳат қилайлик деб-
ди. Баҳонада Амир Темур музейини томоша 
қилиш, унинг маҳобатли ҳайкалини ўз кўзла-
ри билан кўриш мақсадида экан. Меҳмонлар-
га йўл кўрсатиб, ишхона томон келарканман, 
хаёлимдан шундай ўй ўтди: “Дунё қанчалик 
турланиб-тусланмасин, ўқилдизлар ўзгармай-
ди. Марказий Осиё руҳи Самарқанд руҳини 
қайта уйғотади. Дунё халқлари эса Темур бо-
бомиздай улуғларимизни йўқлаб келаверади”.

Нодир МАҲМУДОВ,
“Янги Ўзбекистон” мухбири

Адабий д´стлик – абадий д´стлик

